
DA CA' BELUN BENNE' GUBAZ
CHEE CRISTO

Dios nachebe lazre' sel-le' Be' Lad'azxa

1 Lue', Tedfilo, bzuaja' chiu' lu xiche nedxu
ca naca xugute da guzu lau Jesus dxune', ne
dxusédene' nédxudaute, 2 cadxa begliéne' xabda.
Gate za xezé'e xeXiaje' xabda guqué'e gubaz chee’
ca, na' zuale Be' La'azxa Le' guzre' benne' ca' ca
da dxal-la' xelune'. 3 Ca gudé gutie', Jesus nd'queze
ble'elawe' benne' ca', nelawe' chua zra ble'e lawe'
benne' ca', na' blé'ene' da zan da dxelunna bea na
naca bane', ne bchdlajlene' benne' ca' ca dxal-l1a'

nna bea Dios. ) ) )
4 Gate ne zuale Jesus benne' gubaz ca', gunné

xuene' le' quebe xesi'aque' xezre Jerusalén. Na'
guzre' benne'ca":

—Le cueza ca da guchebe lazre' Xra' gunne'
cheele, ca gunniqueza' neda'. 5 Da li Juan bchue'
bénneache nisa, san lu zra cani gaca cheele ca da
Zéaje xel-la' dxedxua nisa, xida Be' La'azxa xeda-
jsue' lu xichaj lazrdaule.

Jesus dxegtiéne' xabda
6Gatena'zajnazrague' nen Jesus, na' buluchebe’
Le"
—Xran, ;guiie Dios lataj nna béaqueze xezre Israel
lu zra cani?
7Na' bechebe Jesus:
—Quebe naca cheele nézele batala, u bi zra gun
Dios da ca' tuze Le' nape' xel-la' waca gune'. 8 Gate

xida Be' La'azxa sualene' le'e, sile xel-la' waca,
na' chéajle cheajchdlajle da naca chia' lu xezre
Jerusalén, ne ca naca naga nababa Judea, ne naga
nababa Samaria, ne ca nacaqueze Xezr la Xxu niga.

9 Ca gudé gunné' da nigd, ne dxacate dxelenna'
benne' ca' Le', begiién Jesus xabda, na' ca bexu'e
tu lu beuj benite Jesus lau benne' ca'. 10 Ne zaj
zra' benne' ca' dxelenné'e dxacate dxegliién Jesus,
beleld' chupa benne' zaj nacue' ladxe' chiche lau
benne' ca’, 11 na' gulé'e benne' gubdaz ca":

—Le'e, benne' Galilea, ¢bizr chee na' zele
dxenna'le xabda? Jesus nigdqueze begliéne' zexiaje'
xabda, bezé'e ladujla le'e, welé'e xetu caqueze
ble'ele Le' zexiaje'.

Dxelequé'e Matias chee xedée' waldz chee Judas
12 Nadxa besi'aca benne' gubdz ca' lu Xi'a Xaga
Olivo, ne belexezrine' Jerusalén, da quebe naca
na zitu', san dxe' catiteze da dxunna da nadxixruj
bea na lataj xesi'aque' lu zra dxulupd'ane'. 13 Gate
belexezrine' lu xezre na', belexegiiéne' xu'u sibe
naga zaj zue'. Benne' cani zaj naque' Pedro, ne
Jacobo, ne Juan, ne Andrés, ne Felipe, ne Tomas,
ne Bartolomé, ne Mateo, ne Jacobo zri'ine Alfeo,
ne Simodn, bénnea' dxedabague' benne' Roma ca',
ne Judas, zri'ine Jacobo. 14 Xugute benne' cani
tu dxelezrdgazqueze' nen benne' biche Jesus, ne
Maria xXrna Jesus, ne xebal-la nu'ula ca', chee xu-
luchdlajlene’ Dios.
15Lu zra ca' Pedro guzé'laduj bi bichedxu ca', zaj
naque' ca tu gaxua galaj bénneache, na' guzre'le":
16 —Le'e, bi bicha'dau', ben na ba xen guca li ca
da gunnd Be' La'azxa lu xiche chee Dios, da na'

gunnd David walaz chee Dios ca naca da dxal-
la" gaca chee Judas, bénnea' guché'e benne' ca'
gulel-le' Jesus. 17 Judas niga guzualene' dxi'u tu
zren, ne guque' dxi'u tuze lu zrin nigd. 18 Bxa'u
tu cue' xezr la xu ca naca lazruj chee Judas, da
guzi' lu ne'e chee da calela da bene'. Na' benne'
niga xeajchazie' suxichajla, ne gutin le'e, na' bdx-
uaj ca naca zrajlue'. 19 Xugute benne' zaj zre'e
Jerusalén belenne' da niga, na' buluzue' la xezr
la xu na' Acéldama, da zéaje na: Xezr La Xu Chee
Dxen. 20 Guca li ca da dxal-la' gaca chee' lawe' da
naxuaj lu xiche la'azxa naga zaj naxuaj salmo ca’,
da dxennd na:

Xegd'ana cd'aze lizre',

ne quebe nu child' sua na'.

Cd'anqueze dxenna na:

Xetu benne' tée' walaz chee'.

21°7Zaj zra' nigd benne' ca' gusd'acalene' dxiu
ca naca dxacate guzuale Jesus dxi'u. 22 Guzu lau
na gate bchua Juan Jesus nisa, cadxa bzrin zra
begliéne' xabda. Dxun na ba xen tu benne' cani
gaque'dxi'utuze chee xechebe' ca guca gate beban
Jesus lu xel-la’ gute.

23 Nadxa gulebéaje' chupa benne' ca', José ne
Matias. José na' léqueze' Barsabdas ne léqueze'
Justo. 24 Buluchalajlene’ Dios, gulenné':

—Xran, Lue' nézqueznu' canaca da xu'uluxichaj
ldzxdau Xugute bénneache. Ble'e netu' nula benne'
chupa cani ba nabéaju' Lue', 25 chee gaque' gubaz
chiu', ne xedée' waldz chee Judas, bénnea' bnitie'
da naca chee' lawe' da bene' dul-la, na' bexiaje’
lataj naga naca chee'.

26 Nadxa gulebéaje' da gaca bea na, na' bexala
Matias, na' gucate' tuze benne' chinéaj gubaz ca'.

2

Ca guca gate bla’' Be' Ld'azxa

1 Ca bzrin zra Pentecostés, xugute benne' ca'
dxeléajle'e chee Jesus zaj nazrague' tuze lataj. 2Ca’'
guca, belenne' tu schaga da za' lu be' zran xabaa,
ca dxun tu be' bdunu’, na' belén na xtugute benne’
zaj zre'e lu Xxu'u naga zaj dxe'e. 3 Nadxa belelé'ene'
lu be' xi' ca', da dxelala, na' xeajlezia na Xichaj
tu tu benne' ca. ¢ Nadxa guzualetequeze Be'
La'azxa Xugute benne' ca', na' tu tue' gulezu lawe'
dxuluchalaje’ dizra' nazrala cateze dxuchine Be'
La'azxale'.

5 Ca lu zra ca' zaj zra' xezre Jerusalén benne'
judio ca' dxulucd'ana szrénqueze' Dios. Benne' cani
za'aque' Xugute xezr la xu zaj dxe' lu xezr la xu
nigd. 6 Cabelenne' bénneache canacaschagana'da
dxaca na, na' belexezrague', ne quebe zaj nézene'
bi na', lawe' da dxelén tu tu benne' ca' dizra' cha
chee' da dxuluchalaj benne' ca' dxeléajle'e chee
Jesus. 7 Na' belexebdnele'ene’, ne belexruse', ne
gulé ljwezre' tue' xetue"

—Zaj naca benne' Galilea xugute benne' cani
dxuluchélaje'’. 8 ;Ajazra na' dxendxu dxuluchdlaje’
dizra' cha cheedxu dxi'u? 9 Zradxu dxi'u nigé,
nacadxu benne' Xezr la xu Partia, ne benne' xezr
la xu Media, ne benne' xezr la xu Elam, ne benne'
xezr la xu Mesopotamia, ne benne' chee xezre ca'
zaj nababa Judea, ne benne' chee naga nababa
Capadocia, ne benne' chee naga nababa Ponto,

ne benne' chee naga nababa Asia, 10 ne benne'
chee naga nababa Frigia, ne benne' chee naga
nababa Panfilia, ne benne' xezr la xu Egipto, ne
benne' chee xezr la xu Africa da zua dédedxa chee
xezre Cirene. Cd'anqueze zaj zra' benne' xezr la
xu Roma nigd. Bal-la benne' Roma ca' zaj naque'
benne' judio, benne' guldlaje' ca’, ne benne' zaj
nazi'e ca naca da nadxixruj bea chee benne' judio
ca'. 11 Ca'anqueze ndcadxu benne' xezr la xu Creta,
ne benne' xezr la xu Arabia. Xugutedxu dxendxu
lu dizra' cha cheedxu dxuluchalaj benne' cani ca

naca da zren ca' da dxun Dios. o _
12 Xugute' belexebanene', ne quebe zaj nézene' bi

da dxaca na', na' gulenaba ljwezre' tue' xetue":
—¢Bizra z€aje da niga?
13Benne' xula ca' belun le', gulenné":
—Dxelezuzre benne' cani.

Da bchalaj Pedro lau benne’ ca’

14Nadxa guxasa Pedro nen benne' chinéaj gubaz
chee Cristo, na' zizraj bchalajlene’ bénneache zaj
Zzra'na'. Dxe'ele":

—Le'e, benne' Judea, ne xugutele le'e nazragale
xezre Jerusalén. Dxal-la' nézele le'e da niga. Le
xXen xanne' ca naca da xapa' le'e. 15 Netu' quebe
dxezuzrentu' ca dxéquelele'e. Za gudete xrsilana'a.
Netu benne' quebe dxezuzrene' ca nd'queze. 16 Da
nigd naca da gunndqueze Joel, bénnea' bchalaje’
waldaz chee Dios gate na' gunné":

17 Cani dxennd Dios: “Lu zra bzebe wasél-laqueza'
Be' La'azxa chia' chee sualene' xugute bénneache.
Zri'inele bi biu ne bi nu'ula welennéquezebe'

.. walazchia neda'. ]
Bi cuide' ca' welelé'equezebe' ca da gulé'eda'-be'.

Na' benne' gula ca' welennéquezene' xela.

18 Ca lu zra na' guzudqueza' Be' L4'azxa chia'

nen bi wen zrin chia' ca', benne' biu ne nu'ula ca,

na' guchdlajquezebe' waldz chia' neda'.

19Lube' zran xabda gulé'equezda' xel-la' waca chia’,

na'lu xezr la xu dxe'ela gulé'eda' da xelunna bea

na,

dxen, ne xi', ne zren da naca ca beuj gasaj.”

20 Gubizra xechul-la na,

na' beu' xexaca na xrna ca dxen

nedxu ca za zrin zra xeld' Xranadxu.

Zrana' gaca na tu zra chee da xebanedxu

ne zra na' walé'equezdxu xel-1a' szren chee Dios.

21 Nadxa xeleld xugute benne' ca'

xelenné' Xranadxu lu xel-1a' dxeleajli lazre' chee'.
22 °Chee le na', le'e, benne' Israel, le xen ca

da xapa' le'e. Jesus, benne' Nazaret, guque' tu

benne' bedxuaje' xrlataje lau xugutele le'e ne chee

da ben Dios laule le'e. Lu na' Jesus Dios blé'ene’

da zan da dxebdnedxu, ne xel-la' waca ca’, ne da

dxelunna bea na ca ba nézquezle le'e. 23 Gate Dios

be'e lataj tu benne' bdee' Le' lu na'le le'e cateze

bache nunqueze' nedxu, nadxa le'e gudél-lale Le',

na' bétele Le' gate na' bdele Le' lu na' benne' ca'

dxelune' da calela, benne' ca' buludé'e Le' xaga

béguaj naga gutie'. 24 Nadxa Dios bsebane' Le/,

bebéaje' Le' lu xel-la' gute. Quebe guxu'u djala

xegd'ane' chaldsaze lu xel-1a' gute na'. 2> Ca naca da

niga bchalaj wennd bea David ca naca chee Jesus

na', gate gunné"

Belé'equezda' Xrana'lawa' niga.

Le' zue' cuita' xabela, chee quebe bi guchebe na

neda'.

26 Chee le na' gubéle'eda’, ne bil-la’' lu xel-la' dxebé
chia'.

Chee le na' guxrén lazrequeza' Le' gate gatia',

27T]lawe' da quebe xucd'anaquezu' neda'lulataj chee
benne' gate.

Quebe giéquezu' lataj guzru bel-la' dxen chia'
neda’,

naca' benne' wen zrin chiu', ne benne' nazri'inu'.

28 Blé'equezenu' neda' ca dxal-la’ guna' chee
Zrué'eda' xel-la' naban,

na' gunnale'u neda’ xel-la' dxebé lawe' da zualenu'
neda'.

29 ’Le'e, bi bicha'dau'. Naca bea na gute xra
xrtaudxu David, na' bulucache' le' lu xedxu ba
chee' da zlaqueze na na'a naga zdadxu. 39 David
na' guque' tu benne' bchalaje’ walaz chee Dios,
ne gunézene' ca da nachebe lazrequeze Dios gune'.
Gunné lie' tu benne' zri'ine zre sua David na'
gaque' Cristo, Bénnea' nna béaqueze', xequé'e lawe'
chee David. 31 Ca' guca, David niga belé'equezne'
nedxu ca naca da dxal-la' gaca chee Cristo, na'
bchalaje' ca guca gate beban Cristo, gunné':
“Benne’ nigd quebe xegd'anaqueze' lataj chee
benne' gate, ne quebe guzruqueze bel-la' dxen
chee'.” 32 Cani guca, Dios bsebane' Jesus nigd, na'
netu' dxexechébentu' da li ca guca da niga. 33 Ca'
guca, Dios bzue' Jesus lu xabda chee' nen xel-la'
waca chee', na' be'e Le' lataj gusel-le' Be' La'azxa
chee' nigd ca nachebe lazrequeze' nedxu gune', na'
XUgute da cani dxelé'ele le'e, ne dxenle zaj naca
na da dxun Be' Ld'azxa na'. 34 David na' quebe
begiiéne' xabda, san 1équeze' gune':

Xranadxu Dios guzre' Xrana':

“Gudxe'e cuita' xabela niga
35 ca zrindxa zra guzua' benne' dxeddbague' lue'
chee nna be'enule'.”

36 Xugutele le'e, benne' Israel, dxal-la' nézquezle
da niga: Jesus niga, bénnea' bda'le le'e xaga béguaj,
Dios ba nune' Le' Xranale ne Cristo cheele, Benne'
guselé'le'e.

37 Gate benne' ca' belenne' da nigd, na' belex-
ewi'ine lazre', na' buluchebe' Pedro, ne benne'
gubdz ca' chee Jesus, dxelé'e le":

—Benne' bichentu', ¢djazra dxal-la' guntu' xca'?

38 Nadxa gunna Pedro:

—Le xebi'i lazre' lau Dios, ne le chua nisa tu
tule chee gacale Jesucristo tuze, chee gunite lau
Le' cheele le'e ca naca dul-la da nabagale. Ca'
gaca, nadxa Dios sél-laqueze' Be' La'azxa chee' chee
sualene' le'e. 39 Da nigd nachebe lazre' Dios naca
na cheele le'e, ne chee zri'inele, ne chee xugute
benne'zajzre'e zitu', xtigute benne' ca' dxacalazre'
Dios nne'.

40 Ca naca dizra' nigd, ne xezicaladxa dizra' da
bchalaj Pedro, bzéajni'ine' benne' ca’, na’' gunne":

—Le la ladujla benne' wen da calela cani.

41 Ca'an guca, benne' ca' guléajle'e chee da bcha-
laj Pedro belexedxue' nisa, na' lu zra na' belaca
tuze ca chi dxua gaxua benne' nen benne' ca'
ba dxeléajle'e chee Jesus. 42 Na' xugute benne'
ca' gulezua tipaqueze' ca da dxulusede benne'
gubaz chee Jesus le', na' gulezue' tuze nen le sa'
ljwezre' chee bululdwizre' Dios, ne buluzrague'
chee xelawe' da dxusa lazredxu ca guca gate gute
Cristo.

Ca belun benne' nedxu ca', benne' guleajli lazre’
Cristo
43 Xugute benne' ca' gulezrebe' gate belelé'ene'
xel-la' waca zante, ne da dxelunna bea na da
dxelun benne' gubaz chee Jesus. 44 Xugute benne'
ca' dxeléajle'e chee Jesus gulaque' tuze, ne bu-
lunézruje' da de chee' tue' xetue'. 45 Belutie' xtigute
da zaj nape', ne bulunézruje' dumina' chee benne’
ca' ca da dxelexdzrjene'. 46 Xugu' zra belexezrague'
lu xudau', ne cd'anqueze lu lizre cha chee’, chee
xelawe' da dxusa lazredxu ca guca gate gute Cristo.
Gulawe' tu zrente lu xel-la' dxelebé, ne dute xel-
la' dxelexruj lazre' chee'. 47 Belue 1d'ane’ Dios, na'
XUgute bénneache guléquene' benne' ca' ba 1a'ana.
Tu zra tu zra Xranadxu bzane' benne' ca' chee
Cristo ca dxelezi' lu ne'e tu tue' Cristo.

3

Dxexaca tu benne' zrinnaj

1Tu zra xjaque' Pedro ne Juan lu xudau' dx-
exedd' chunna, da naca na gate dxululawizraj
bénneache Dios lu xudau'. 2 Tu zra tu zra zua tu
benne' na' naque' zrinnaj ca nalajte'. Dxeleché'
benne' ljwezre' le' xudau' na', ne dxelebeche' le'
dxu'a dxa xu'u na' nazi le na: Da Xrtante, chee
nabe' guna' chee benne' dxelu'e na'. 3 Gate benne'
zrinnaj niga blé'ene' Pedro ne Juan, dxelu'e xu-
dau', na' gunabe' guna' lau benne' cani. 4 Nadxa
Pedro ne Juan gulenné'e le', na' Pedro guzre'
benne'na":

—Gunna' netu'.

5Benne' na' gunna' Xxannie'le' lawe' da dxéquene'
bi xulunezruje'le'. 6 Pedro guzre'le":

—Quebe bi de chia' dumi plata ne dumi oro.
Da napa' gunna' lue'. Lu La Jesucristo, benne'
Nazaret, guxasa guda.

7Nadxa Pedro guqué'e na' benne' zrinnaj na' da
zua xabela, ne bechise'le’, na' ca bene' cani, belex-
ezua chacha ni'e, ne béchajdu chee' ca'. 8 Nadxa
benne' zrinnaj na' guxritie' tu, na' guze', ne guzu
lawe' dxedé'. Guxu'e nen benne' ca' xudau/,
dxedé', dxexritie', ne dxue la'ane' Dios. 9 Xugute
benne' zaj zre'e na' belelé'ene' le' dxedé', ne dxue
la'ane' Dios. 10 Belexebdnene', ne belezrebe' ca da
belelé'ene' guca na, lawe' da zaj nunbe'e benne'
zrinnaj na', ne zaj nézene' naque' bénnea' dxebé'e
dxenabe' guna' ga dxelexu'u bénneache xudau', da
na' nazile na Da Xrtante.

Da bchalaj Pedro la chila da nazi le na La Chila
Chee Salomon

11Benne' zrinnaj na', benne' ba bexaque', quebe
bsane' na' Pedro ne Juan, na' xugute benne' dx-
elexebdnene', ne xjaque' naga nazi le na La Chila
Chee Salomon, naga zaj zra' Pedro ne Juan. 12 Gate
ble'e Pedro da nig4, na' guzre' benne' ca":

—Le'e, benne' Israel, ¢bizr chee na' dxebanele
le'e? ¢Bizr chee na' dxennd'le netu' cani, ne
dxéquele netu' bexuntu' benne' niga, na' dxexedé'
ne chee xel-la’' waca cheentu', u ne chee xel-1a'
benne' xudau' cheentu'? 13 jCabi! Dios chee xra
xrtdudxu Abraham, ne Isaac, ne Jacob bca'ana
szrene' Zri'ine', Jesus, Bénnea' bdele le'e lu na’'
benne' xu'u lawe'. Gate guca lazre' Pilato gusane'
Le', le'e quebe guca lazrele. 14 Bzuale chald'ala
Benne' na' naque' ld'azxa ne xrlataje, na' gunabale
la tu benne' wen da zrinnaj. 15 Ca'an guca, bétele

le'e Bénnea' dxunne' bénneache xel-la' naban, san
Dios bsebane' Le' ladujla benne' gate, na' netu'
dxexechébentu' chee da nigd. 16 Guca lu La Jesus
nigaqueze, u nnadxu guca na lawe' da guxéajle
chee La Jesus, chee bezi' le dipa benne' niga dx-
elé'ele, ne nunbeale le'. Lawe' da guxéajle'e chee
Jesus, ba bexacatequeze' ca dxelé'ele le'e Xuigutele.

17°Le'e, Bi bicha', nezda' gate le'e, ne benne'
Xichaje ca' cheele bétele Jesus, quebe guque be'ele
ca da dxunle. 18 Dios bene' guca cani chee guca
li ca da ba gunné' nédxute gate buluchalaj walaz
chee'benne' ca', na' gulenné' dxal-1a' si' saca Cristo
chee Dios. 19 Chee le na', le xebi'i 1azrele, ne le
xexaca Dios tuze, chee xusule' dul-la nabagale.
Nadxa Xrdnadxu Dios gunne' le'e lataj xexaca
chawe' xichaj ldzrdaule. 20 Sel-le' cheele Jesus,
Bénnea' guchebe lazre' sel-le' cheele nédxudaute.
21 Lu zra cani Jesucristo dxal-la' xegd'ane' xabaa
cadxa gucd'ana chawe' Dios xugute da dxaca, cana'
gunné'lu dxu'a benne' ca' buluchdlaje’' walaz chee'
nédxudaute. 22 Ca' naca na, lawe' da gunna Moisés,
guzre' xra Xrtdudxu ca': “Sel-la Xranadxu Dios
cheele tu benne' guchalaje’ waldz chee'. Gaque'
tu benne' ladujla bi bichele ca’, na' sel-le' le' cheele
ca gusel-le' neda'. Le xen xanne' Xugute da xe'e
le'e, 23 lawe' da welebia xi' xUgute benne' quebe
xelapa Le' ba 13'ana, na' cuase' benne' ca' ladujla
xezre Israel.”

24 Xngute benne' ca', benne' buluchdlaje’ waldz
chee Dios, guzu lau na gate zua Samuel, ne zeaj
na, buluchdlaje’ chee zra cani. 25 Le'e dxezile ca da
gulenna benne' ca' buluchalaje’ walaz chee Dios,

ne nacale tuze lu xel-la' wezria da ben Dios nen
xra xrtdule ca', ca guzre' Abraham: “Lu na' benne'
zri'ine zre su' gaca chawe' chee xugute bénneache
zaj zre'e lu xezr la xu.” 26 Gate Dios bsebane'
Zri'ing', gusel-le' Le' nedxu laule le'e chee gaca
chawe' cheele, chee gusanle tu tule le'e da calela
da dxunle.

4

Pedro ne Juan dxelezrine' lau benne' xu'u lawe

T

T

ca

1 Pedro ne Juan ne dxuluchdlajlene' benne' ca'
gate belezrin na' bxruze ca', ne benne' xu'u lu
ne'e bi xra'aga chee xudau', ne benne' saduceo
ca'. 2 Dxelezré'e lawe' da dxulusede Pedro, ne
Juan benne' ca', dxelenné' welexeban benne' gate
lawe' da beban Jesus. 3 Nadxa gulel-le' Pedro ne
Juan, na' guleché'e le' lizre xia ca zrindxa zra xula
lawe' da ba dxezré' zra na'. 4 Guléajle' benne' zan
ladujla benne' ca' belénne' da bchalaj Pedro, na'
catite benne’ ca’' dxeléajle'e chee Jesus zajnaque’ ca
gazxu' cue' chi gaxua benne' biu.

5 Zra xula na' benne' xichaje ca' chee judio ca',
ne benne' gula sina ca', ne benne' ca' dxulux-
uzdjle'e da nadxixruj bea na, belezrague' lu xezre
Jerusalén 6 nen Ands, bxruze blau, ne Caifés, ne
Juan, ne Alejandro, ne xugute benne' xrtia bxruze
blau ca'. 7 Nadxa gulennd be'e xeajlexri'e Pedro
ne Juan, na' buluzé' le' laduj naga zaj zre'e, na'
buluchebe'le":

—¢Bi Xel-la' dxenna bea, u nu lu La dxunle da
cani?

8 Nadxa Pedro, zualequeze Be' La'azxa le', guzre'
benne’'ca"

—Le'e, benne' xichaje ca' chee bxruze, ne benne'
gula sina ca’, 9 le'e dxuchébele netu' chee tu da
chawe' da guca chee tu benne' we', chee nézele
djala guca bexaca bénnea'. 10 Dxuzentu' xugutele
le'e chee xeleneze xugute benne' Israel, benne'
niga ze' lau xagutele le'e, ba bexaque' lu La Jesu-
cristo, Benne' Nazaret, Bénnea' bda'le le'e le'e xaga
béguaj, na' Dios bsebane' Le' 1adujla benne' gate.
11Tesus nigd naque' xiaj na', le'e, benne' wen xu'u
bzuale chala'ala, san na'a Léqueze' naque' xiaj blau
chee xu'u. 12 Quebe nu child' bénneache seque’
guselé' dxi'u lawe' da quebe ne gunna Dios xetu
La bénneache lu xezr la xu niga, benne' séquene'
guselé' dxi'u.

13 Gate benne' xu'u lawe' belelé'ene' Pedro ne
Juan dxuluchalaje’ du lazre', ne dxeleque bé'ene'
quebe zaj nazédie' lu na' bxruze ca', san zaj
naque' benne' zre'e cd'aze, na' belexebane benne'
Xichaje ca', san guleque bé'ene' zaj naque' benne'
guledalene' Jesus. 14 Cd'anqueze bénnea' bexaque'
ze' na' nen Pedro ne Juan, na' chee le na' quebe
gulezéquene' bi xelenné' chee'. 15 Nadxa gu-
lennad be'e belexedxuaj benne' gubdaz ca' ladujla
le'. Cate' belexegd'ana leze' buluchebe ljwezre',
16 dxelenné":

—¢Ajazra gundxu chee benne' cani? Xugute
benne' zaj zre'e Jerusalén zaj nézene' belune' xel-
la" waca zren niga, na' quebe gaca tabagadxu
na. 17 Na'a, chee québedxa zriluj da niga lawela
bénneache, guxrusadxu benne' cani chee québedxa

nu xuluchalajlene’ lu La Jesus.

18 Nadxa gulennd be'e belexezrin Pedro ne Juan,
na' gulenna bé'ene' le' québedxa nu xuluchalajlene’,
ne quebe nu xulusédene' lu La Jesus. 19 Pedro ne
Juan belexechebe':

—Le nna' le'e che naca xrlataje lau Dios
guzUlazrantu' Xrtizrale le'e, quézcala xrtizra' Dios.
20 Netu' quebe gaca gusantu' guchdljantu' ca naca
da blé'entu', ne da bénentu'.

21 Nadxa benne' xu'u lawe' ca' buluxruse' Pedro
ne Juan, san bulusane' le'. Quebe belezrelne'
djala xelune' xuluzaca zi'e le' lawe' da dxelue
la'ana xugute bénneache Dios ca naca da ba guca.
22 Bénnea' bexaque' ne chee xel-la' waca zren niga
ba gudée' chua iza.

Benne' ca' dxelégjle'e chee Jesus dxelenabe’ lau
Dios gunézruje' le' xel-la' dxuluxrén lazre'
23 Gate bulusane' Pedro ne Juan, benne' cani
Xjaque' naga zaj zra' benne' ljwezre', na' bu-
luzenne' le' ca naca xugute da gulennad benne'
Xichaje ca' chee bxruze ca', ne benne' gula sina ca'.
24 Gate belenne' da cani, xtugute' buluchdlajlene’
Dios, gulenné":
—Xrdnantu', Lue' nacu' Dios. Benu' xabaa, ne
Xezr la Xu, ne nisadau', ne xugute da zaj nnita lataj
ca'. 25Lue', lu na' Be' La'azxa, ne lu dxu'a David,
benne' wen zrin chiu', gunnau":
¢Bizr chee na' dxelasa bénneache xezr la xu ca',
na' bénneache dxelegu'u lazre' da quebe bi zaj
zaca?

26 Ben{le' wennd bea ca' chee xezr la xu gulune'
uz,

na' benne' blau ca' chee xezr ca' belezrague'

chee xeledabague'e Xrdnadxu Dios, ne Cristo chee'.

27°Da li, Herodes. ne Poncio Pilato belezrague'
lu xezre niga nen benne' zitu' ca’, ne nen benne'
Israel ca', na' guledabague' Zri'inu' La'azxa, Jesus,
Bénnea' bzuaquezu' Lue'. 28 Ca'an guca, benne'
ca' belune' xugute ca da ba nunquezu' Lue' dxal-
la' gaca na. 29 Na'a, Xran, gunnd' ca dxuluxruse'
netu', ne benna netu', wen zrin chiu' ca', xel-1a'
dxuxrénlazre' chee guchalajntu' xrtizru', ne quebe
Zrébentu', 30 ne benna netu' xel-la' waca chiu' chee
gaca xexuntu' benne'we'ca’, ne chee guntu' xel-la'
waca chee xabdalu La Zri'inu' La'azxa Jesus. jCa'an
gaca!

31 Gate bexuzre buluchdlajlene’ Dios, lu lataj
naga zaj nazrague' guzru', na' xugute' guzuale Be'
La'azxale', na' buluchalaje' xrtizra' Dios dute xel-1a’
dxuluxrén lazre' chee'.

Xugute' dxelune' tuze ca naca da zaj nape’

32 Benne' zan ca', benne' dxeléajle'e chee Jesus
gulaque' tuze lu xichaj lazrdawe'. Netue' quebe
gunné' cheeze' naca da nape'. Xugute da zaj nape'
zajnune' tuze. 33 Benne' gubdz ca' chee Jesus, nen
dute xel-la' dxelenna bea buluchalajqueze' ca guca
gate beban Xranadxu Jesus, na' Dios bene' guca
chawe' chee xtigute benne' ca'. 34 Quebe nu guzua
ladujla benne' ca' bi bxazrjene' lawe' da cani belun
xXugute benne' zaj nape' xezr la xu ca' u xu'u ca'.
Belutie' na, na' beli'e dumina’, 35 ne xeajlenézruje’'
na luna' benne' gubaz ca', chee xelexele'e na tu tu
benne' ca' ca da dxelechinene'. 36 Zualddujlabenne'
ca' tu benne' xrtia Levi le' José, benne' gulaje'
Chipre da naca tu xezr la xudau' naxechaj nisadau'

le na. Benne' nigd, buluzua gubaz ca' le' Bernabé,
da zéaje na benne' dxexue zrene'. 37 Benne' niga
betie' tu xezr la xu da nape', na' bi'e dumi na’, ne
bnézruje' na lu na' benne' gubaz ca'.

)

Dul-la da beluin Ananias ne Safira

1 Xetul benne' le' Ananias nen zru'ule' Safira,
betie' tu xezr la xu chee'. 2 Benne' niga bequé'e
late' dumi na', na' da begd'anaze bi'e lau benne'
gubdz ca', ne gunné' ca naca na'. Zru'ule' ca naca
na nézene'. 3 Nadxa guzre Pedro le":

—Ananias, ¢bizr chee na' be'u lataj Satands
guxu'unaluxichajlazrda'u chee si xe'u Be' La'azxa,
na' beca'u late' chiu' ca naca da guzi'u chee xezr la
xuna'? 4 ;Quebe guca xezr la xu na' chiu'? Na' gate
betiu' na, ;quebe guca dumi na' chiu'? ;Ajazra guca
benu' da niga? Dios guzi xe'u, quega bénneache.

5> Ca ben Ananias da nigd, na' guzré'e gutete'.
Xugute benne' belén da nigd belezrébele'e.  Nadxa
gulebiga bal-la bi cuide' ca', ne buluchélabe' le' tu
ladxe', na' beluabe' le' cheajlecachebe' le' lu ba.

7Ca guca chunna hora gudé na', guxi'u zru'ula
Ananias na', ne quebe nézene' bi ba guca. 8 Pedro
bchebe'le":

—Gunna, ;bétele le'e xezr la xu na' ca dxennale
guzile na?

Gunna Safira na":

—Awe', canacana'.

9Nadxa Pedro guzre'le'":

—¢Bizr chee na' benle le'e tuze dizra' guquele si
xele Be' La'azxa? Chale'aj na' ba zesi'aca bi ca' xea-
jlecachebe' benne' chiu', na' na'a xeluatequezebe'
lue'.

10L.a' nd'queze nu'ula na' guzré'e gutete' zran ni'a
Pedro. Gate belt'u benne' cuide' ca', na' belelé'ebe’
le' ba gutie', na' belexebéajbe' le' xeajlecachebe’ le'
cuita ba chee benne' chee'. 11 Xtgute benne' ca' zaj
nazrague' na', ne xugute bénneache, benne' belén
da cani belezrébele'e.

Benne' gubdz ca' dxelunle'e xel-la’ waca chee
xabaa

12 Benne' gubaz ca' belunle'e xel-la' waca chee
xXabda, ne da dxelunna bea na lau benne' ca', na'
xugute' belezrague' La Chila Chee Salomon, da
naca na chee xudau'. 13 Netu benne' ca', benne'
quebe dxeléajle'e chee Jesus, quebe belexazrene'
gune'benne' ca' tuze, san xugute bénneache belape'
benne' cani ba l4'ana. 14 Benne' zandxa gulezu
lawe' dxeléajle'e chee Xranadxu, benne' biu ne
nu'ula ca'. 15 Ca' guca na, belebéaje’ benne' we'
ca', zaj de' lu da dxelata'ne', ne da'a chee', na'
gulixrue'le'la neza ca' chee gate te Pedro na', na' te
zrula chee' lawe' benne' ca'. 16 Cd'anqueze benne'
xezre walizre ca' belelé'e lu xezre Jerusalén, zaj
nu'e benne' we' chee' ca', ne benne' ca' zaj xu'e be'
xXriwe' ca', na' xugute' belexexaque'.

Benne' gubaz ca' dxelu'e lizre xia
17 Nadxa bxruze blau, ne benne' saduceo ca'
zaj zualene' le', gulaque' xa lazre', 18 na' gulel-le'
benne' gubdz ca', ne buluzré'e le'lizre xia. 19Na' tu
gubdaz chee xabda chee Xranadxu gusalaje’ dxa xu'u

chee lizre xia na' chizrela, na' bebéaje' benne' ca',
ne dxe'e le"

20 —Le chjaca, ne le cheajsé lu xudau', ne le
guzén benne' ca' ca naca chee xel-la' naban cube
niga.

21 Ca belenne' da nigd, zra xula beld'e chila
xudau' che zilala, na' gulezu lawe' dxulusédene'
benne' zaj zre'e na'.

Dxacate na', bxruze blau na', ne benne' zralene'
le', buluchague'benne' ca' chee xu'ulawe'blau, ne
benne' gula sina ca' chee xezre Israel, na' gulenna
be'e xelexebéaje' gubdz ca' zaj xu'e lizre xia. 22 Gate
belezrin bi xra'aga chee xudau' na', quebe nu
belelé'ene' lu xu'u lizre xia, na' belexezrine', ne
buluzenne' benne' ca', 23 dxelenné":

—~Gate bzrintu' lizre xia na', naxezxuj tipa na,
na' benne' dxjaque' wedil-la zaj zre'e dxu'a dxa
Xu'u na', ne dxuluxue' na, san gate gusalajntu' na,
quebe nu bezrélentu' lu xu'una'.

24 Gate bxruze blau, ne benne' xichaje ca' chee
bxruze ca', ne xichaje chee bi xra'aga ca’, belenne'
danigd, na' buluchebe ljwezre' ga cheajsé da niga.
251.a' nd'queze bzrin tu benne' guzre'le":

—Benne' ca' bzra'lele'elizre xia zaj zre'e lu chila
xudau', dxulusédene' bénneache.

26 Nadxa benne' xichaje chee bi xra'aga chee xu-
dau' guxiajlene' bixra'aga ca', na' xeajlexri'e gubaz
ca'. Quebe bi belunene' le' lawe' da belezrebe' bi
xelun benne' ca' dxelenne' chee gubéazca',lawe'da
dxeléquene' xelu'e le' xiaj. 27 Gate xeajlexri'e gubaz
ca', na' buluzré'ele'lau benne' xu'ulawe' blau, na'
gunnd bxruze blau na', dxe'e benne' gubaz ca":

28 —Netu' bzrunantu' le'e quebe guchalajledxale
bénneache lula bénnea'. ;Bizrana' benle? Ba bzenle
canacabenne'zaj zre'e xezre Jerusalén ca naca da
dxusédele, ne dxaca lazrele gusebdagale netu' xel-1a'
gute chee benne'na'.

29 Nadxa belexechebe Pedro, ne xezicadxa
benne' gubaz ca':

—Dxala' guzuantu' Xrtizra' Dios, quega xrtizra'
bénneache. 30 Dios chee xra xrtaudxu ca' bsebane'
Jesus, Bénnea' bétele le'e bda'ale Le' xaga béguaj.
31Dios bca'ana szrene' Le' chald'a xabela chee', ne
bene' Le' Benne' Blau, ne Wesel4, chee gata' lataj
chee benne' Israel xelexebi'i lazre' chee gunite
lau Dios dul-la chee'. 32 Chee le na' netu' dxex-
echébentu’, ne cd'anqueze dxun Be' La'azxa. Dios
dxunézruje' Be' Ld'azxa benne' dxuluzue' dizra'
chee'.

33 Gate belenne' da niga, na' belezré'e, ne gulaca
lazre' xelutie' gubaz ca'. 34 Ladujla benne' xu'u
lawe' ca' zua tubenne' fariseo le' Gamaliel. Naque'
benne' dxuxuzdjle'e da nadxixruj bea na, na' dx-
elapale'e bénneache le' ba 1d'ana. Benne' niga guzé',
na' gunna bé'ene' xelexebéaje' gubdz ca' chalé'ajla
tu chi'idau'. 35 Nadxa guzre' benne' xu'u lawe' ca":

—Le'e, benne' Israel, le guxue xanne' ca gunle
chee benne' cani. 36 Le gusa lazre', bache guca
zane' iza, gudabaga Teudas xu'u lawe', gunné'
naque' tu benne' blau, na' xjacale ca tapa gaxua
benne' biu le'. Na' belutie' le', na' xugute benne'
ca' gulaca le' tuze belexase dinnaje' ca', na' gudé
chee da na'. 37 Gudé na', lu zra gate beli'u
bénneache xiche, na' bla' Judas, benne' Galilea,
na' benne' zan xjacalene' le'. Cd'anqueze belutie'

bénnea', na' xugute benne' gulede'e le' belexase
dinnaje’. 38 Chee le na', le gusdn benne' cani, ne
quebe guchixre cheele nen benne'ca'. Che daniga
naca na da dxun benedacheze, wadé chee na. 39 Che
nacanadadxunDios, quebe séquelele'e guzriaxile
na. Le guxue xanne' chee quebe til-lalele Dios.

40 Xugute' belexaque' tuze. Nadxa gulenna be'e
beld'u gubaz ca' da xula, na' ca belt'u benne' ca’,
na' buluzrune'le' québedxa nu xuluchalajle benne'
ca'luLa]Jesus. Gudé na' bulusane'le'. 41 Na' benne'
gubaz ca' belexedxuaje' naga zaj zra' benne' xu'u
lawe' ca', dxelebéle'ene' lawe' da be' Dios lataj
guledée' xel-la' zi' lawe' da zaj naque' Jesus tuze.
42Quebe bulusane' dxuluchalaje', ne dxulusédene'
bénneache ca naca chee Jesucristo xugute zra, lu
chila xudau’, ne lu xu'u ca'.

6

Dxuluzue' gazre benne' xelune' zrin chee benne
zaj de'e Cristo

1 Lu zra ca', gate zaj dxan benne' ca' zaj de'e
Jesus, na' benne' ca' dxelenné' dizra' griego gu-
lawe' zria benne' ca' dxelenné' dizra' hebreo.
Dxelenné' quebe nu dxunezruj xanne' da xelaw
nu'ula ba gulate benne' chee' zaj zre'e ladujla le'
gate dxelisie' xel-la' wagu tu zra tu zra. 2 Nadxa
benne' gubdz ca' buluchague' ca naca benne' ca'
dxeléajle'e chee Jesus, na' gulé'e le":

—Quebe naca xrlataje gusantu' guchalajntu' xr-
tizra' Dios chee gudentu' xel-la’ wagu. 3 Chee le
na', biche ljwézrentu', le quilaj gazre benne' lawela
le'e, benne' zaj naque' du lazre', ne dxeléajni'ing’,

T

ne zuale Be' La'azxa le', na' le gusebague' zrin niga.
4Netu'tu guchélajlezquezentu' Dios, ne gusédentu'
bénneache xrtizra' Dios.

5 Xugute' gulaza lazre', na' gulequé'e Esteban,
tu benne' dxéajle’e dute lazrdawe' chee Jesus, ne
zUale Be' La'azxa le'. Ca'anqueze gulequé'e Felipe,
ne Prdcoro, ne Nicanor, ne Timon, ne Parmenas, ne
Nicolas, tu benne' xezre Antioquia, benne' nédxute
bexaque' tuze benne' judio ca'. 6 Na' guleché'e
benne' cani lau benne' gubaz ca', na' le' bul-
ulawizre' Dios, ne buluzé ne'e lawe' benne' gazre

cani.
7 Xrtizra' Dios zeaj dxezriluj na, na' benne' ca'

dxeléajle chee Jesus guxanle'e lu xezre Jerusalén,
na' bxruze zan chee judio ca' guléajle'e chee'.

Dxelel-le' Esteban

8 Esteban, tu benne' ndpale'e xel-la' waca, ne
naque' chawe'lau Dios, bene' xel-la' waca ca' chee
xXabda, ne da dxelunna bea na chee da ca' lau
bénneache ca'. 9 Nadxa bal-la benne' chee xu'u
naga dxelezraga bénneache ca', nazi le na Xu'u
Chee Benne' Québedxa Zaj Nada'u, benne' xezre
Cirene ca', ne benne' xezre Alejandria ca', ne
benne' chee ga nababa Cilicia, ne Asia, gulezu
lawe' dxulutil-lalene' Esteban dizra'. 10 Quebe
gulezéquene' bi xelenné' chee xrtizra' Esteban
lawe' da bchalaje' nen dute xel-la' sina chee Be'
La'azxa. 11 Nadxa gulizruje' bal-la benne' ca' chee
xelenné' belenne' gunné Esteban dizra' schanni'
chee Moisés, ne chee Dios. 12 Cani belune', ne
gulu'e xel-le' bénneache ca', ne benne' gula sina ca’,
ne benne' dxuluxuzdjle'e da nadxixruj bea na, na'
gulebia di'e Esteban. Gulel-le' le', ne guleché'e le'

lau benne' xu'u lawe' blau. 13 C4'anqueze gulilaje’
benne' wen lazre' xelenné' chee Esteban, na' gu-
lenné':

—Benne' nigd quebe dxusane' dxenné' schanni'
chee xudau' ld'azxa nigd, ne chee da bdxixruj
bea Dios. 14 Ba bentu' gunné' ca gun Jesus,
benne' Nazaret, dxenné' guzria xi'e xudau' niga,
ne guché'e ca naca da zéajledxu da bca'ana Moisés.

15Nadxa benne' xu'u lawe' ca', ne xtigute benne'
zaj zre'e na', gate gulenné'e Esteban, belelé'ene’
lawe', naca na calau tu gubaz chee xabaa.

7

Dxexechebe Esteban lau benne' xu'u lawe' ca’
1Nadxa bxruze blau bchebe' Esteban:
—¢Zajnaca da li da cani?
2Na' Esteban bechebe"

—Le'e, benne' gula, ne le'e biche ljwezra’, le
xXene. Xradxu zue' xabaa ble'e lawe' lau xra
xrtaudxu Abraham gate ne zue' lu xezr la xu
Mesopotamia, nédxudxa gate quebe ne xezé'e
cheajxezue xezre Hardn. 3 Dios guzre'le': “Bsan
lazriu' ne xugute xrtia ljwezru', na' guxiaj lu xezr
la xu da gulé'eda' lue'.” 4 Nadxa Abraham guzé'e
lu xezr la xu Caldea, xeajsue' xezre Haran. Ca
gudé gute xra Abraham, Dios guché'e Abraham lu
xezr la Xu nigd, naga zrale le'e na'a. 5> Dios quebe
bi bnézruje' chee Abraham naga sue' lu xezr la
XU niga, ne naga gune' lizre', san guchebe lazre'
gunézruje' le' Xezr la xu nigd, na' gate te gate le',
na' gaca na chee zri'ing', lacala lu zra na' quebe
ne galaj nu zri'ine Abraham. 6 Cd'anqueze Dios
guzre' le' xelezua zri'ine zre sue' ca benne' zitu'

tu lu xezr la xu chee benne' xula, ne xelaque'
benne'zajnada'u, na' xuluzalaje'le' tapa gaxuaiza.
7 Cé'anqueze guzre Dios le': “Neda' chuga' ca gaca
chee xezr la xu na' guchine na zri'ine zre su', na'
te na' xelexedxuaje' ga na', ne xelde la'ane' neda’
lu xezr la xu nigd.” 8 Dios bene' tu xel-la' wezria
nen Abraham, na' gunna bé'ene' le' chugu latedu
weaj bela' chee benne' biu ca'lu bel-la’' dxen chee’,
tu da guzua chuchu na xel-l1a’ wezria na'. Chee le
na' gate gulaj Isaac, zri'ine Abraham, guchugue'
latedau' bela' chee bel-la' dxen chee Isaac gate
guquebe' Xrunu' zra, na' cd'anqueze ben Isaac chee
zri'ing', Jacob, ne cd'anqueze ben Jacob chee zri'ine'
ca, benne' ca' gulaque' xra chazrinnu cue' benne’
Israel.

9°Zri'ine Jacob na', benne' ca' zaj naque' xra
xrtaudxu, gulaque' xa lazre' chee bi biche' José, na'
belutie-be' chee chu'ube' lu na' benne' guchinene'-
be'lu xezr la xu Egipto. Dios guzualene' José, 10na'
bselé'-be' lu xtugute da zi' da xa'. Bnézruje'-be' xel-
la' dxéajni'i, na' ben Dios bezaca ba lazrele Faraon
José na'. Faradn niga guque' wenna bea lu xezr la
xu Egipto, na' bzue' José gacabe' benne'xu'ulune'e
xezrlaxu Egiptona’, ne benne' walizre Faraonna'.

11’Nadxa guca gubina' du ca naca xezr la xu
Egipto, ne ca naca xezr la xu Canaan, na' xra
xrtdudxu ca' quebe bi belezrélene' da xelawe'
12Gate ben Jacob de zrua' xtila lu xezr la xu Egipto,
na' gusel-le' na' zri'ine' ca', benne' ca' zaj naque'
xra Xrtdudxu. Da nigd guca na da nedxu lasa
xjaque' Egipto. 13 Da gudxupe' lasa xjaque' na/,
José ble'e lawe' benne' biche' ca’, na' ca’'an guca
guneze wenna bea chee Egipto ga benne' José na'.

14 Nadxa José gunnd bé'ene' xeajlexri'e xre', ne
ca naca xrtia ljwezre', zaj naque' ga xun chinue'.
15 Ca'an guca, Jacob xeajsue' Egipto naga gutie', ne
naga gulatequeze xra xrtaudxu ca'. 16 Ca gudé na'
beld'e bel-la" dxen gate chee benne' ca' lu xezre
Siquem, naga bulucache'le'luba dazuanaluxezr
la xu na' da guzi' Abraham nen dumi da gudizruje'
bica' zri'ine Hamor lu xezre Siquem na'.

17°Gate ba zua gagu zra gaca li da guchebe lazre'
Dios da na' ben chuchue' lau Abraham, na' benne'
Israel zaj zre'e xezr la xu Egipto guldnle'e. 18 Nadxa
guzu lau dxennd bea tu wenna bea lu xezr la xu
Egipto, benne' quebe nunbe'e José. 19 Wennd bea
niga guzi xe'e benne' ljwézredxu, ne bzdlaje' xra
xrtaudxu ca', na' gunna bé'ene' le' cheajlecd'ane'-
be' bidu dxe'ene chee' ca' chee xelatebe'. 20 Lu zra
ca' gulaj Moisés, ne gucabe' tu bidau' bezaca ba
lazre' Dios cheebe’, na' xra xrnabe' bulusegule'-
be' lizre' chunna beu'. 21 Gate bzrin zra zxal-
la' cheajlega’ane’-be’, na' bi nu'ula chee wenna
beana'bequé'e-be’, ne bsegule'-be' ca zri'inequeze'.
22 Chee le na', Moisés guzédebe' ca naca xel-1a'
sina chee Egipto, na' gucabe' tu benne' nape' xel-1a’
dxennd bea ca naca da gunné', ne da bene'.

23’Gate bzrie' chua iza, Moisés guca lazre' chea-
jnné'e benne' ljwezre', benne' Israel ca'. 24 Blé'ene'
tu benne' Egipto dxu'e tu benne' Israel. Chee
gucalene' benne' na', ne chee bebéaj lazre' bénnea',
betie' benne' Egipto na'. 25 Moisés guquene' benne'
lazrie', benne' Israel ca', xeleque bé'ene' Dios
guselé' benne' ca' ne chee le'. Benne' ca' quebe
guleque bé'ene' na. 26 Zra xula Moisés blé'ene'
chupa benne' Israel dxeledil-le’, na' lawe' da

guca lazre' xelezrd zrie' benne' ca', na' guzre' le":
“Le'e ndcale biche ljwézrele. ¢Bizr chee na' dxue
ljwézrele?” 27 Nadxa benne' na' dxu'e benne'
ljwezre' bzrigue' Moisés, na' guzre'le': “¢Nu bzua
lue' ca benne' xichaje cheentu' chee guchi'u ca da
dxuntu'? 28 ;Dxaca lazru' gutiu' neda' ca benu'
neaje, betiu' benne' Egipto na'?” 29 Ca ben Moisés
da niga, na' bzrunnaje' zexiaje' lu xezr la xu chee
benne' Madiadn ca'. Na' guzue' ca tu benne' zitu',
na' bchaga na'lene' nu'ula, na' gulaj chupa zri'ine'.
30°Ca gudé chua iza, gate zue' le'e xixre' lawe'
lataj da zua na gagu lu xi'a Sinai, na' ble'e lau tu
gubdaz chee xabda le' tu lu xi' da dxe' lu xeche'
bisigd. 31 Moisés bzrebe' ca naca da blé'ene’,
san gate gubigue' chee le'e xannene', benne' chi'i
Xrdnadxu, dxenné": 32 “Neda' naca' Dios chee xra
xrta'u ca', Dios chee Abraham, ne Dios chee Isaac,
ne Dios chee Jacob.” Nadxa Moisés guzu lau
dxezrizie' lu xel-la' dxezrebe, na' quebe bexazrjene'
nne'e. 33 Xrdnadxu guzre' le": “Guleaj zrelu' xu'u
ni'u lawe' da naca la'azxa lataj naga dxeléaju'.

34 Neda' ba ble'eda' ca naca da dxelezaca zi'
bénneache chia' zaj zre'e lu xezr la xu Egipto.

Dxenda' ca dxelebezre xache', ne ba bla'a chee
guseld' benne' ca'. Guda lue/, sel-la‘ lue' lu xezr la
xu Egipto.”

35 ’Lacala benne' ca' buluzue' Moisés chald'ala,
gulé'ele’: “¢Nubzua lue' ca benne' xichaje cheentu'
chee guchi'u ca da dxuntu'?” Dios gusel-le' le' ca
benne' xichaje, ne benne' gusela le', ne chee gubaz
chee xabaa na' ble'e lawe' le' lu xeche' bisiga.
36 Moisés na' bebéaje’ xra xrtaudxu ca' lu xezr la xu
Egipto, ne bene'xel-la'waca ca', ne da gulunna bea

na da bene' lu xezr la xu na’, ne lu nisadau' Xrna,
ne le'e xixre' lawe' lataj da chua iza na'. 37 Moisés
nigaqueze guzre' benne' Israel ca: “Dios sel-le' tu
benne' guchalaje’ walaz chee'’, benne' galaje' ladujla
xrtia ljwézrele le'e, ca gusel-le' neda'. Chee Le' le
xen.” 38 Ca'anqueze Moisés nigd, bénnea' guzuiale
benne' ca'le'e xixre'lawe' lataj, tu zren nen gubaz
chee xabaa na' bchalajle le' lu xi'a Sinai, guzualene'
xra xrtaudxu ca', ne guzi'e dizra' chee xel-la' naban
chee bdee' na cheentu'.
39°Xra xrtdudxu ca' quebe gulaca lazre' xuluzua
dizra' chee Moisés, san buluzue' le' chald'ala, ne
gulaca lazre' xelexezrine' Egipto. 40 Gate cabi zue'
Moisés ga na' gulé'e Aaron: “Dxaca lazrentu' gunu'
dios ca' chee xelebialawe' launtu', lawe' da quebe
nézentu' biguca chee Moisés, bénnea' bebéaje' netu’
lu xezr la xu Egipto.” 41 Nadxa belune' tu bedau'
guca na ca tu bézredau', ne belutie' be xixre'du
ca' lau bedau' na', ne gulebene' chee da zaj nune'.
42 Nadxa Dios becuase' nen benne' ca', na' be'e le'
lataj belue 1a'ane' belaj zaj zria zran xabaa. Ca'an
naxuaj na lu xiche chee benne' ca' buluchdlaje'
waldaz chee Dios. Dxelenné':
Le'e, benne' Israel ca', ¢guzriale-ba' chia' neda' be
xixre'du ca' bétele
dute chua iza gate na' guzuale le'e xixre' lawe’
lataj?
43 icabi! Biale xudau' xide zra be xixre' chee dios
cheele, Moloc,
ne xudau' chee belajnazile na Renfan, dios cheele,
bedau' ca' bénquezle le'e chee be 1a'anale na.
Chee le na' cuéaja' le'e lu xezr la xu cheele,
ne sel-la'le'e dédedxa ca naga dxe' Babilonia.



Los Hechos 7:44 XXVii Los Hechos 7:52

44 ’Le'e xixre' lawe' lataj na' xra xrtdudxu ca'
belune' tu xudau' xide naga buluzra chawe' blaga'
Xiaj naga naxuaj da nadxixruj bea na. Belune' na
ca naca da ble'e Dios Moisés, gate guzre'le' gune'
nacanacadana'bablé'ene'. 45 Zri'ine xra xrtaudxu
ca' belexaca lu ne'e xudau' xide na', na' beli'e na
gate belezrine' lu xezr la xu niga nen Josué, chee
belequé'e xezr la xu nigd lu na' benne' xezr la xu
ca' zaj zre'e niga, benne' ca' Dios bebéaje’ le' chee
bnézruje' xezr la xu niga chee xra xrtaudxu ca'.
Ca'an guca ca bzrinte zra ca' zua David. 46 Wenna
beaDavid na', Dios bezaca ba lazre' chee', na' guca
lazre' David gune' tu xudau' naga sua Dios chee
Jacob. 47 Salomon, zri'ine David, bene' lizre Dios
na'. 48 Dios szrente quebe zue' lu xudau' ca' da
zaj nun bénneache. Cani gunna tu benne' bchalaje’
walaz chee Dios, gunné":

49 Xabda naca lataj naga dxe'a,
na' xezr la xu naca na naga nuléaj ni'a.

¢Ajazra naca xu'u gunle le'e chia? dxenna
Xranadxu.

¢Ajazra naca lataj naga dxal-la’' xezi' lazra'?

50 ;Quega neda' bénqueza' da ca'?

51Nadxa gunnd Esteban:

—Le'e nacaquezle 1dzxdau zide', ne zria nagale, ne
lazrdaule ca zaj naca chee benne' quebe zaj ninbe'e
Dios, quebe dxezile xrtizre'. Dxedabagaquezle Be'
Ld'azxa. Ndcale ca gulaca xra xrtdule ca'. 52 Xra
xrtdule ca' buluzria xi'e xugute benne' ca' bu-
luchdlaje’ walaz chee Dios. Belutie' benne' ca' bu-
luchédlaje’ nédxudaute ca dxal-la' gaca chee benne'
xrlataje nigd, na' gate ble'e, 1é'equezle bdele Le' lu

na'benne'ca' guleddbague' Le', nebétele Le'. 53Le'e
guzile da nadxixruj bea na da benna gubaz chee
xabda dxi'u, san quebe dxuzuale dizra' chee na.

Dxelutie' Esteban

>4Gate belénbenne' ca' da cani, na' gulagulazxe'
Iu xel-la' dxelezra'a Esteban. 55 Nadxa Esteban,
zUale Be' La'azxa le', gunné'e xabda, ne blé'ene' xel-
la'szren chee Dios, na' Jesus ze' chald'axabela chee
Dios. 56 Nadxa gunné":

—Le nna'xque, dxelé'eda' naxalaj xabaa, na'
Benne' Gulje' Bénneache ze' chald'a xabela chee

Dios.
57 Benne' ca' bulusézxuje' nague', na' gulebezre

xe'e, ne xeajlechia che'e Esteban na'. 58 Na'
belebéaje’ le' lu xezre na', naga beld'e le' xiaj. Na'
benne' ca' gulenné' chee Esteban bulucd'ane' zra
lane'luna'tubenne' cuide'le' Saulo. 39 Dx4cate dx-
uluzrie' le' xiaj, Esteban na' blawizre' Dios, gunné":

—Xrana' Jesus, bezi' lu na'u be' nacaqueza'.

60 Gudé na' bzu zribe', na' gunné' zizraj:

—Xran, quebe gusebagu' benne' cani dul-la
niga.

Ca bexuzre gunné' ca', na' gutie'.

8

Saulo dxenau zi' xuzre' benne' ca' dxeléajle'e chee
Jests
1Saulo guque' tuze nen benne' ca' belutie' Este-

ban.
Lu zra nd'queze gulezu lawe' dxelau zi' xuzre'

benne' ca' dxeléajle'e chee Jesus, benne' ca' zaj
zre'e xezre Jerusalén. Xugute' belexase dinnaje’ ca

naca xezre ca' zaj nababa Judea, ne xezre ca' zaj
nababa Samaria. Benne' gubaz ca' belexega'ane'
xezre Jerusalén na'. 2Bal-la benne' ca' zaj naque'
chee Dios bulucache' Esteban na', ne gulebézrele'e
chee'. 3Dx4cate na' Saulo dxendu zi' xuzre' benne'
ca' dxeléajle'e chee Jesus, na' guxud'e tu tu xu'u chee
cheajxrube xue' benne' ca, ne cheajlu'e le' lizre
xia.

Dxuluchalaje’ dizra' chawe' chee Jestus naga
nababa Samaria

4 Benne' ca' chee Cristo, benne' buluzrunnuje'
Jerusalén, buluchdlaje’ dizra' chawe' chee Jesus
gateteze na' zjaque'. S Felipe, tue' benne' ca’,
guxiaje' tu Xezre naga nababa Samaria, na' guzu
lawe' dxuchalajlene’ benne' ca' ca naca chee Cristo.
6 Benne' ca' zaj nazrague' belén Xdnnene' ca da
dxuchalaj Felipe, ne belelé'equezne' ca naca xel-
la' waca ca' da dxune'. 7 Benne' zan, benne' zaj
xu'e be' xriwe' belexexaque', na' be' xriwe' ca'
belexedxuaj na lu xichaj lazrdau benne' ca', dxele-
bezrexa'ana,na'benne'zanbenne'zajzuazrini'a
ne'e, ne benne' zrinnaj ca' belexexaque'. 8 Ca'an
guca, gulebéle'e xuigute benne' ca' lu xezre na'.

9 Zua na' tu benne' le' Simén, nédxute guque'
benne' wazrd', ne guzi xe'e benne' Samaria ca’,
dxenné' naque' tu benne' szren. 10 Xugute' belén
Xannene' chee', benne' cazraze ca', ne benne' blau
ca', gulenné"

—Benne' nigd nape' xel-1a' szren chee Dios.

11 Gulape' le' ba 1d'ana lawe' da lu xel-la' wazra'
chee' na' guzi xe'e benne' ca' zane' iza. 12 Gate
guléajle'e chee dizra' chawe' da dxuchalaj Felipe

ca dxenna bea Dios, ne ca naca chee La Jesucristo,
xugute', benne' biu, ne nu'ula ca', beledxue' nisa.
13 Ca'anqueze Simo6n na' guxéajle'e chee Jesus, ne
gudxue' nisa, na' guzu lawe' zéajlene’ Felipe, na'
dxexebdnene' ca naca xel-la' waca da za xabdaa da
dxun Felipe.

14 Gate benne' gubdz ca' chee Jesus, benne'
zaj zre'e Jerusalén, belenne' gulezi' lu na' benne'
Samaria ca' xrtizra' Dios, na' gulesel-le' Pedro ne
Juan na'. 15 Gate belezrine' na', na' belenabe' law
Dios chee benne' Samaria ca' dxeléajle'e chee Jesus
chee xelezi'e Be' La'azxa. 16 Quebe ne xida Be'
La'azxa sualene' netu benne' ca'. Tuze beledxuaze'
nisa lu La Xrdnadxu Jesus. 17 Nadxa Pedro ne
Juan buluzé ne'e lawe' benne' ca’, na' gulezi'e Be'
La'azxa.

18 Gate ble'e Simon bla' Be' Ld'azxa gate gubaz ca'
buluzé ne'e benne' ca', na' guca lazre' gunézruje'
gubaz ca' dumi, 19 gunné":

—Le gunna neda' xel-la' waca niga chee gate
guzéa' na'a lawe' nuteteze benne', na' si'e Be'
La'azxa.

20 Nadxa guzre Pedro le":

—Wabia xi' dumi chiu' na' nen lue' lawe'
da dxéquenu' wazéquenu' ga'u nen dumi ca da
dxunnaze Dios. 21 Quebe naca chiu', ne quebe
napu' lataj lu da niga lawe' da quebe naca xrlataje
xichaj lazrda'u lau Dios. 22 Bsan ca naca da calela
chiu' nigd, ne guta' xue Dios chee gunite lawe’
chiu' ca da guquenu' lu xichaj ldzrda'u. 23 Dxeque
be'eda’ nazrate xichaj lazrda'u da calela, na' da
calela na' nuchéaj nalue'.

24Na' bechebe Simon:

—Le gata' xue Xranadxu chia' neda’, chee quebe
gaca chia' ca da gunnau'.

25 Ca gudé belexechebe' chee Jesus, ne bu-
luchdlaje’ dizra' chee Dios, na' benne' gubaz ca'
buluzenne' bénneache dizra' chawe' chee Jesus lu
xézredu ca' zaj nababa Samaria, na' ca gudé na'
belexezrine' Jerusalén.

Felipe dxuchdlagjlene’ tu benne' chee xezr la xu
Etiopia

26 Gudé na' guzre tu gubdaz chee xabda chee
Xranadxu Felipe:

—Guxasa, guxiaj chald'a naga dxedé gubizra
beu' zaga ca', naga zrua neza chee Jerusalén da
zeaj xezre Gaza, da dxedé nale'e xixre' lawe'lataj.

27Felipe guxase', na' guzé'e z€aje', na' la neza na'
bezrague' tu benne' Etiopia. Benne' niga naque'
wizre, ne naque' benne' szren xu'u lu ne'e xel-la'
gunni'a chee Candace, nu'ula na' dxenna bé'eng'
xezr la xu Etiopia. Ba guxiaj benne' niga Jerusalén
chee be la'ane' Dios. 28 Na'a zexiaje' Etiopia na',
dxe'e lu carreta chee' da dxelecd'a bzrina', ne dxu-
labe' xiche naga zaj naxuaj xrtizra' Isaias, benne'
bchdlaje’ waldz chee Dios. 29 Nadxa gunnd Be'
La'azxa, guzre' Felipe:

—Gubiga gagu cuita carreta na'.

30 Gate gubiga Felipe na' benne' dxulaba bénnea'
xiche chee Isaias, na' bchebe'le":

—¢Dx€ajni'inu' ca naca da dxulabu'?

31Benne' biu na' guzre'le":

—iAjazra gaca chéajni'ida' che quebe nu child'
guzeajni'i neda'?

Na' guzre' Felipe cuene' cué'lene’ le'.

32 Naga dxulabe' lu xiche chee Dios dxennd na

cani:

Beleché'e Le' naga gatie' ca tu zrila'dau',

na' ca zrila' na' dxataba' zrize lau benne' ca' dxu-
luchibe' zraba',

ca' bénqueze Le', quebe bi gunné'.

33 Bulucd'ana ditje' Le', ne quebe belu'e lataj nu
guchi'a chee/,

ne quebe nu gaca guchalaje' ca naca chee zri'ine
Zre sue',

lawe' da belutie' Le'.

34Na' benne' Etiopia na' bchebe' Felipe:

—Gunnd, ¢nuzra chee dxenna benne' niga,
cheéqueze' na', che chee xeti benne' xula?

35 Nadxa guzu lau Felipe bzéajni'ine' le' ca naca
naga dxulabe', ne bchalajlene’ le' dizra' chawe' ca
naca chee Jesus. 36 Gate guledée' tu naga de nisa,
na' gunna benne' Etiopiana"

—Niga de nisa. ¢Quebe gaca chua' nisa, zra?

37Felipe guzre'le":

—Che dxéajle'u dute lazrda'u, waca.

Benne' na' bechebe':

—Dxéajle'a naca Jesucristo Zri'ine Dios.

38 Nadxa gunnd bé'ene' guleza carreta na', na'
dxupate' gulu'e lu nisa, na' Felipe bchue' le' nisa.
39 Gate belexedxuaje' lu nisa na', na' Be' chee
Xranadxu beche'e Felipe naga xula. Benne' Etiopia
na' québedxablé'ene'le’, na' bexu'e neza chee' dute
xel-la' dxebé. 40 Felipe na' guque bé'ene' ba zue'
xezre Azoto, na' gudée' tu tu xezre dxuchalaje’
dizra' chawe' ca naca chee Jesus cadxa bezrine'
Cesarea.

9

Saulo dxexaque' benne' chee Jesus
(Hch. 22.6-16;26.12-18)

1 Dxacate na' Saulo quebe dxusane' dxune' ba
xuzre gutie' benne' ca' dxeléajle'e chee Xranadxu.
Chee gune' cani guxiaje’ xeajchdlajlene’ bxruze
blau. 2 Gunabe' xiche da dxulé'e na nape' xel-
la' dxennd bea da gu'e chéaje’ xudau' ca' zaj
nnita xezre Damasco, chee séquene' cheajxedilaje’
benne' ca' dxeléajle'e chee dizra' chawe' chee Jesus,
ne che'e le', benne' biu, ne nu'ula ca’, chee guzré'e
le' lizre xia lu xezre Jerusalén. 3 Na' gate ne xu'e
neza zéaje', ne ca ba zua zrine' xezre Damasco,
na' bsani' tu xi' naga zéaje' da za' xabda. 4 Saulo
xXeajchazie' lu xu, na' benne' chi'i tu benne' dxe'e
le':

—Saulo, Saulo, ¢bizr chee na' nau zi' xuzru'
neda'?

5 Nadxa Saulo bchebe":

—¢Nuzra Lue', Xran?

Na' bénnea' bechebe"

—Neda' naca' Jesus, benne' na' nau zi' xuzru'.
Lue'ze dxun zi' cuinu', ca dxun bezre gate dx-
ulibeba' lawe' xdgala da dxadue'-ba'.

6 Nadxa Saulo dxezrizque' dxezrebe', gunné'":

—Xran, ¢bi dxaca lazru' guna'?

Na' Xranadxu guzre'le":

—Guxasa, guxud'ulu xezre, na' xeléqueze'lue' da
dxal-la' gunu'.

7Benne' ca' zjacale Saulo belezrébele'e lawe' da
belenne' chi'i benne' na', san quebe nu belelé'ene'.
8 Nadxa Saulo bexase' lu xu na', na' gate guxa'
lawe', quebe guca lé'ene'. Ca' guca, belequé'e ne'e,

ne guleché'e le' lu xezre Damasco. 9 Guzue' na'
chunna zra quebe dxelé'ene', ne quebe bi glie'e
gudawe'.

10 Lu xezre Damasco na' zua tu benne' dxéajle'e
chee Jesus le' Ananias, na' Xranadxu ble'e lawe' le’
tuludable'ele’, na' guzre'le":

—Ananias.

Na'le' bechebe':

—Niga zua', Xran.

11 Nadxa gunna Xrdnadxu, dxe'e le":

—Guxasa, guxiaj neza da nazi le na: Neza Lij,
na' lizre Judas guchebu' chee tu benne' Tarso, le'
Saulo. Benne' nigd dxulawizre' Dios. 12 Tu lu da
blé'ene’, ba blé'ene' tubenne'le' Ananias chu'e guzé
ne'e le' chee xelé'ene'.

13 Gate benne' da nigd, na' gunnd Ananias:

—Xran, benne' zan ba buluzenne' neda' chee
benne' nigd, ne chee xugute da calela da dxune'
chee benne' ca' dxeléajle'e chiu' Lue' lu xezre
Jerusalén. 14 Na'a ble'e nigd nape' xel-la' dxenna
bea chee benne' xichaje ca' chee bxruze ca', chee
che'elizre xia xugute benne' dxelenné' Dios lu Lau’
Lue'.

I5Na' Xrdnadxu guzre'le":

—Guxiaj. Neda' ba guca'a benne' na' chee chea-
jzenne' benne' Xezr la xu ca, ne benne' wenna
bea ca', ne benne' Israel ca', ca naca chia' neda'.
16 Neda' gulé'eda'le' ca naca da zante da saque'e ne
chia' neda'.

17 Nadxa Ananias guzé'e z€aje' Xxu'u naga zua
Saulo. Gate guxu'e na', guxrua ne'e lawe' le', na'
guzre'le":

—Saulo, bicha'. Xranadxu Jesus, Bénnea' ble'e
lawe' lue' la neza naga za'u, nasel-le' neda' chee
xelé'enu', ne chee suale Be' La'azxa lue'.

18 Ca' guca beléxrujte lu xiaj lawe' da zaj naca
ca xrlacu bela, na' belé'ene'. Na' bexasa Saulo, ne
gudxuate' nisa. 19 Gudé na' gudawe', ne bedipe'.
Begd'ane' tu chupa zra nen benne' Damasco ca’'
dxeléajle'e chee Jesus.

Saulo dxuchdlaje’ chee Jestis lu xezre Damasco

20 Nadxa guzu lau Saulo dxuchalaje’ chee Jesus
lu xu'u ga dxelezraga judio ca' zaj nnite' Damasco,
dxenné' Jesus naque' Zri'ine Dios. 21 Xugute benne'
belénene' chee' belexebanene', dxelenné':

—¢Quegd benne' niga bénnea' gudau zi' xuzre'
benne' ca' zaj zre'e Jerusalén, benne' ca' dxelenné'
Dios lu La Jesus? ¢Quegad léqueze' na' ble'e niga
chee che'e benne' ca' xezre Jerusalén chee gudée'
le' lu na' benne' Xichaje ca' chee bxruze ca'?

22 Saulo bchdlajdxe' du lazre' chee Jesus, ne dx-
ulé'ene' Jesus naque' Cristo chee Dios, na' bzua
zrie' benne' judio ca' zaj zre'e Damasco.

Saulo dxelé’ lu na’ benne'judio ca’'

23 Ca gudé zane' zra, benne' judio ca' belune'
tuze dizra' xelutie' Saulo. 24 Gunezne' le' da niga.
Te zra ne chizrela gulebeza benne' judio ca' dxu'a
dxa xu'u ca' naga dxelexedxuaj bénneache xezre
na', chee xelutie' le'. 25 Nadxa benne' ca' dxeléajle'e
chee Jesus gulegu'e Saulo tu lu xcuite lba zren, na'
buluxulétaje’ le' chizrela le'e ze'e da naxechaj na
xezre. Ca' guca, gula Saulo.

Saulo dxezrine' Jerusalén

26 Gate bezrin Saulo Jerusalén, guca lazre' gune'
tuze benne' ca' dxeléajle'e chee Jesus, san benne'
ca' dxelezrebe' le' lawe' da quebe dxeléajle’'e ba
dxéajle'e Saulo chee Jesus. 27 Bernabé guché'e
Saulo, ne bze' le' lau benne' gubaz ca' chee
Jests. Na' bchalajle Bernabé gubaz ca' ca ble'e
Saulo Xranadxu la neza, ne ca ben Xrdnadxu
bchalajlene’ Saulo, ne ca bchalaj Saulo du lazre'
Iu xezre Damasco nen xel-la' dxenna bea chee
La Jesus. 28 Nadxa Saulo begd'ane' Jerusalén,
dxedalene' benne' ca'. 29 Bchalaj Saulo du lazre'
lu La Xranadxu, dxuchdlajlene' benne' ca' dxelenné'
dizra' griego, san benne' cani gulaca lazre' xelutie'
le'. 30 Gate guleque be'e biche ljwézredxu da cani,
na' guleché'e Saulo lu xezre Cesarea, na' lu xezre
na' gulesel-le'le' xezre Tarso.

31 Nadxa benne' ca' dxelezrague' lu La Jesus tu
tu xezre zaj nababa Judea, ne Galilea, ne Samaria,
gulebeza zri lazre', ne beledipa lazre'. Xel-la'
dxelezrebe gulaque' Xranadxu tuze, na' lawe' da
gucale Be' La'azxa le', gulane'.

Pedro dxexune' Eneas

32Gate dxeda Pedro dxeajnné'e biche ljwézredxu
ca, na' guxiajqueze' xeajnné'e benne' ca' dxeléajle'e
chee Jesusluxezre Lida. 33Na' bezrague' tu benne'
le'Eneas, bache gucaxrunu'izade'luda’alawe'da
naque' benne' zrinnaj. 34 Na' gunnda Pedro, dxe'e
le":

—Eneas, Jesucristo ba bexune' lue'. Bexasa, ne
butube da'a chiu'.

Na' bexdsate Eneas na'. 35 Belelé'e xugute benne'
le', benne' zaj zre'e xezre Lida, ne xezre Saron, na'
belexaque' chee Xranadxu.

Dorcas dxexebane' lddujla benne' gate

36 Lu zra na' zua tu nu'ula le' Tabita lu xezre
Jope. Dxéajle'e chee Jesus. Lu dizra' griego le'
Dorcas. Nu'ula nigd dxunqueze' da xrlataje, ne
dxdcalene' benne' xache' ca'. 37 Lu zra ca' guxu'u
Dorcas xel-la' we', na' gutie'. Na' bulugazje' le', ne
belexrue'le' tulu xu'u naga zua gudxupe' cuia dx-
ala. 38 Xezre Jope na' zua na gagu naga zua xezre
Lida naga zua Pedro, na' lawe' da zaj neze benne'
Jope ca' zue' na', na' gulesel-le' chupa benne' biu
cheajleguezre'le":

—Gudazega xezre Jope.

39 Nadxa Pedro guxiajlene' benne' ca'. Gate
bzrine' na', na' beleché'e le' naga zrua Dorcas na’,
na' xugute nu'ula ca' ba zaj nate benne' chie' zaj
naxéchaje' Pedro dxelebezre', ne dxululé'ene' le'
zranu'ula, ne zra benne' biu, da ca' ben Dorcas na'
gate ne zue' nen benne' ca'. 49 Nadxa guleaj Pedro
xugute benne' ca', na' bzu zribe' bchalajlene’ Dios.
Na' gunné'e nu'ula gate na', gunné"

—Tabita, bexasa.

Nadxa nu'ula na' bexd' lawe', na' gate blé'ene’
Pedro, bexase' gudxé'e. 41 Na' Pedro bequé'e ne'e,
bechise' le'. Nadxa gunné' biche ljwézredxu ca’,
ne nu'ula ca' ba gute benne' biu chee’, na' blé'ene'
benne' ca'le’' naca bane'. 42 Ca guca da nigd belén
canacabenne'zaj zre'e Xxezre Jope, na' benne' zan
guléajle'e chee Xrdnadxu. 43 Pedro bega'ane' zane'

zra lu xezre na' lizre Simon, tu benne' dxuca'ana
chawe' xide zra be xixre'.

10

Pedro ne Cornelio

1 Zua lu xezre Cesarea tu benne' le' Cornelio,
benne' dxenna be'e lu wedil-la tu cue' benne' nazi
le na Benne' Italia Zjaque' Wedil-la. 2 Benne'
niga, ne benne' zaj zre'e lizre' dxulucd'ana
szrene' Dios, ne dxelezrebe' Le'. Cda'anqueze
dxunézrujle'e dumi dxacalene' benne' judio ca', ne
tu dxuchalajlezqueze' Dios. 3 Tu zra gate dxexeda
chunna ble'e Cornelio tu da ble'e Dios le', na'
blé'ene' catequeze guxu'u tu gubaz chee xabaa
naga zue', na' guzre'le":

—Cornelio.

4Cornelio guzue' dxenné'e gubaz chee xabdaa na'
dute xel-la' dxezrebe, na' bchebe'le":

—¢Bizrana', Xran?

Nadxa gunna gubaz chee xabda, guzre'le":

—Dios ba benne' da dxulawizru' Le', ne nézene'
ca da dxunu' dxdcalenu' benne' xache'ca'. > Gusel-
la benne' chjaque' xezre Jope, cheajlenné' Simon,
bénnea' 1équeze' Pedro. 6 Zue' lizre xetd benne' le'
Simoén, benne' dxucd'ana chawe' xide zra be xixre',
na' zua lizre' dxu'a nisadau'. Pedro na' xe'e lue' ca
da dxal-la’ gunu'.

7Gate beza' gubaz chee xabdana'bchalajlene'le’,
na' gunné Cornelio chupa bi wen zrin chee’, ne
tu benne' dxeje' wedil-la, ne dxape' Dios ba 14'ana,
ne zuaqueze' lizre Cornelio na'. 8 Na' bchalajlene’
benne' ca' ca naca da ba guca, na' ca gudé na'
gusel-le'le' chjaque' xezre Jope.

9 Zra xula, dxdcate zaj xu'e benne' ca' neza, ne
ba dxezrine' gagunaga dxe'Jope, na' guluén Pedro
chju'u sibe du wagubizra chee guchalajlene' Dios.
10 Ba dxedunle'e, ne guca lazre' gawe', na' dxacate
ne dxulucueze' da gawe', blé'ene' tu da ble'e Dios
le'. 11Blé'ene' naxalaj xabda, ne dxetajlu xezrla xu
da naca na ca tu ladxe' zren nadxéaj na dapate la'a
chee na. 12 Lawe' ladxe' na' zaj zria xugute cue' be
Xixre', be zria tapa ni'a na'ba’, ne be snia ca', ne be
1zua xrila ca'. 13 Nadxa benne' tu chi'i benne' dxe'e

e

—Guxasa, Pedro. Bete tu bea ca' chee gagu'-ba'.

14Pedro bechebe"

—~Cabi, Xran. Neda' cabata' ne gawa' da quebe
nun Dios gagu bénneache, ne quega da naca na
sban.

15Benne' na' bchalaje' da xula, dxe'e le':

—Da ba nucd'ana chawe' Dios, quebe nnau' lue'
naca na sbhan.

16 Da niga guca na chunna lasa, na' ladxe' na'
begiién na xabdaala. 17 Dxdcate dxe' Pedro dxulaba
lazre' bi zéaje ca naca da blé'ene', na' belezrin
benne' ca' nasel-la Cornelio dxu'a dxa xu'u, dx-
uluchebe' ga zua lizre Simon. 18 Gate belezrine'
lizre Simo6n na', na' gulenné' zizraj, dxelenabe' che
zua xu'u na' tu benne' le' Simodn, bénnea' 1équeze’
Pedro. 19 Gate Pedro ne dxulaba lazre' ca naca da
blé'ene', na' Be' La'azxa guzre'le":

—Gunna'xque, chunna benne' dxelexilaje’ lue'.
20 Guxasa, bexetaj. Guxiajle benne' ca', ne quebe
gun chupa lazru' lawe' da nasel-la' neda' benne'
ca'.

21 Nadxa Pedro bexétaje' naga zaj zra' benne' ca'
nasel-la Cornelio, na' guzre'le":

—Neda' na' dxexilajle le'e. ¢Bizra chee za'le?

22Benne' ca' belexechebe':

—Za'ntu' walaz chee Cornelio, benne' dxenna
be'e lu wedil-la. Naque' benne' xrlataje, ne dx-
ezrebe' Dios, na' xugute benne' judio ca' dxelape’
le' ba la'ana, ne zaj nazri'ine' le'. Tu gubaz chee
xabda chee Dios guzre' le' dxal-la' sel-le' benne'
xedajlenné'lue' xidu'lizre' chee xenne' ca da dxal-
la'xu'ule'.

23 Nadxa Pedro bzre'e benne' ca' xu'u na', na'
belexega'ane' nen le' xela na'. Zra xula guxiajle
Pedrobenne' ca', na' xjacale bal-la biche ljwézredxu
le', benne' zaj zre'e Jope.

24 Zra gudxupe' zra belezrine' xezre Cesarea
naga zua Cornelio dxebeze' le', ne zrale bal-la
benne' xrtie' le', ne xezicadxa benne' ljwezre',
benne' ca' gunné'. 25 Gate bzrin Pedro chale'aj,
bdxuaj Cornelio guzi' lu ne'e le'. Bzu zribe' lau
Pedro chee gucd'ana szrene' le'. 26 Pedro bechise'
le', dxenné"

—Guzé. La gazqueze neda' naca' bénneache ca
lue'.

27 Dxd4cate dxuchdlajle Pedro Cornelio, gulu'e lu
xXu'ula, na' blé'ene' benne' zan zaj nazrague' na'.
28 Nadxa gunna Pedro, dxe'e le":

—Neézquezle le'e quebe dxunna da nadxixruj bea
chee judio ca' neda' lataj gaca' tuze nen benne’
quebe zaj naque' judio u chu'a lizre'. Na'a Dios
ba blé'ene' neda' quebe dxal-la' nnia' chee netu
benne’, quebe nnia' naque’ shan, u naque' benne'
quebe gapa' ba ld'ana. 29 Chee le na', gate gulenné'

neda’, la guza'tea', ne quebe ben chupa lazra'
Dxaca lazra' nezda' bi chee na' gunnele neda'.

30 Nadxa bechebe Cornelio:

—Ba zeaj tapa zra ca zuadxu na'a, zua'lizra' niga
dxuna' gubasa, ne dxuchdlajlena’ Dios, gate ble'e
lau tu benne' neda’, nacue' zra lane' da dxdcatite
na. 31 Benne' na' guzre' neda: “Cornelio, Dios
ba benne' da dxuchalajlenu’ Le', na' nézene' ca da
dxunu' dxdcalenu' benne' xache' ca'. 32 Gusel-la
benne' chjaque' xezre Jope, cheajlexri'e Simon,
bénnea' 1équeze’ Pedro. Zue' lizre xetu benne' le'
Simon, benne' dxuca'ana chawe' xide zra be xixre'
ca, na' zua lizre' dxu'a nisadau'. Gate xide' niga,
na' guchalajlene' lue'.” 33 Ca'an guca, gusél-latea'
benne' ca' bedajlexedilaje’'lue’, na' benu' da chawe'
bla'u nigd. Na'a xugutentu' zrantu' niga lau Dios,
ne dxaca lazrentu' Xénentu' Xtgute ca da gunnd be'e
Xranadxu lue' guchdlajlenu' netu'.

Da bchalaj Pedro lizre Cornelio

34Nadxa guzu lau Pedro dxuchdlaje’, dxenné':

—Na'a dxéajni'ida' Dios quebe dxebéaje’ bal-laze
bénneache, 35 Na' xugute xezr la xu Dios dxezi' lu
ne'e benne' ca' dxelezrebe Le', ne dxelune' da
xrlataje. 36 Dios bchalajlene’ zri'ine zre sua Israel
ca', ne bchdlaje' dizra' chawe' chee xel-la' dxe-
beza zri lazre', da dxezidxu ne chee Jesucristo,
Bénnea' naque' Xrana xugute bénneache. 37 Le'e
ba nézquezle ca naca da guca du ca naca lu xezr
la xu chee benne' judio ca’, da guzu lau na naga
nababa Galilea ca gudé bchalaj Juan xrtizra' Dios,

ne bchue' bénneache nisa. 38 Nézele ca ben Dios,
bnézruje' Jesus, benne' Nazaret, xel-la" waca chee

Be' La'azxa, ne ca guda Le' dxune' da chawe', ne
dxexune' xugute benne' dxelezaca zi'e lu na' da
xriwe'. Da niga bene' lawe' da guzuale Dios Le'.
39 Netu' dxexechébentu' chee da cani, xtgute da
ben Jesus naga nababa Galilea, ne da bene' lu
xezre Jerusalén. Gudé na' belutie' Le', gate bu-
ludé'e Le' xaga béguaj, 40 na' Dios bsebane' Le'
gate guca chunna zra, na' be'e lataj ble'e lau
Jesus netu'. 41 Quebe ble'e lawe' xtigute bénneache,
san launtu' nétu'ze, nacantu' benne' ca' guleaj
Dios nédxudaute chee xechébentu' chee da cani.
Netu' glie'e guddguntu' nen Le' gate gudé bebane'
ladujla benne' gate. 42 Gusel-le' netu' guchdalajlentu’
bénneache, ne xechébentu' ca da nun Dios, nuzue'
Jesus niga chee guchi'e chee benne' ban ca', ne
chee benne' gate ca'. 43 La gdzqueze nédxudaute
gulennd xugute benne' ca' buluchalaje’ waladz chee
Dios, buluchalaje’ ca dxal-la' gaca chee Jesus, gu-
lenné' xugute benne' xeléajle’'e chee Jesus, na' ne
chee Le' Dios gunite lawe' xtul-la benne' ca'.

Benne' quebe zaj naque' judio dxelezi'e Be'
Ld'azxa

44 Ne dxuchalaj Pedro gate bzrin Be' La'azxa
bedajsualene’ xuigute benne' ca' dxelenne' da dx-
uchalaj Pedro. 45 Benne' judio ca' dxeléajle'e chee
Jesus, benne' ca' za'acalene' Pedro, belexebdnene'
gate guleque bé'ene' ba zuale Be' La'azxa benne'
ca' quebe zaj naque' judio. 46 Dxeleque bé'ene'
na lawe' da belenne' dxuluchalaj benne' ca' dizra'
chee benne' xula, ne dxelte ld'ane' Dios. 47 Nadxa
gunnd Pedro:

—¢Waca nnadxu quebe dxal-la' xeledxua benne'
cani nisa, benne' ca' bache gulezi'e Be' La'azxa ca
bentu' netu'?

48 Nadxa gunnda bea Pedro xeledxua benne' ca'
nisa lu La Jesucristo. Gudé na', benne' ca' gulata'
xuene' Pedro xega'ane' nen le' tu chupa zra.

11

Pedro dxuzenne' benne' gubdz ca' zaj zre'e
Jerusalén ca naca da bene’

1 Benne' gubaz ca', ne biche ljwézredxu ca' zaj
zre'e Jerusalén belenne' ba gulezi' lu na' benne'
quebe zaj naque' judio dizra' chee Dios. 2 Gate
bezrin Pedro xezre Jerusalén, gulezi' tizra' benne'
ca' le', benne' ca' dxelenné' dxal-la' chugu late'
bela' chee benne' ca' zaj naque' chee Dios. 3Benne'
cani buluchebe' Pedro:

—¢Bizr chee na' guxiaju' Xeajsualenu' benne' ca'
quebe zaj naque' judio, ne gudagulenu'le'?

4Nadxa Pedro bzenne'benne' ca' xtigute da guca
cha chee na, gunné"

5> —Neda' zua' lu xezre Jope, na' gate dx-
uchalajlena’ Dios, ble'eda’ tu da ble'e Dios neda'.
Ble'eda’ tuladxe' zren nadxéaj dapate la'a chee na,
da dxetaj na xabda, ne bedajsé na lawa'. ¢ Gate
gunna' xannia' chee ble'eda’ bi na' zaj zria na
lawe’, ble'eda’ be xixre', be zria tapa ni'a na'ba/,
ne be snia ca', ne bea ca' zaj zua xrilaba'. 7 Na'
benda' tu chi'i benne' guzre' neda: “Guxasa Pe-
dro, bete tubea ca', na' gagu'-ba'.” 8 Neda' gunnéa':
Cabi, Xran, lawe' da cabata' ne gawa' neda' tu
da quebe nun Dios gagu bénneache, ne quega da

naca shan. 9 Nadxa bénnea' dxenné' xabda gunné'
neda' da xula, na' guzre' neda: “Da ba nucd'ana
chawe' Dios, quebe nnau' lue' naca na shan.”
10 Da niga guca na chunna lasa, na' ca gudé na'
XUgute da ca' belexegiién na xabda. 11 Lu zra
nd'queze beleld' chunna benne' lu xu'u naga zua',
benne' ca' gusel-la tu benne' zua Cesarea chee
zedajlexedilaj neda'. 12 Be' La'azxa gunnd bé'ene'
neda' chéajlena’ benne' ca', ne quebe gun chupa
lazra'. La gazqueze gusia'cale Xxrupa benne' biche
ljwézredxu cani neda'. Xugutentu' guxu'untu' lizre
tu benne'. 13 Le' bchdlajlene’ netu' ca blé'ene' lizre'
tugubdz chee xabdaa, ze ni'e, ne guzre'le": “Gusel-la
benne' chjaca xezre Jope chee cheajlenné' Simon,
benne' 1équeze' Pedro. 14 Benne' niga xe'e lue'
aja gunu' chee lau' lue', ne xeleld xugute benne'
zaj zre'e lizru'.” 15 Gate guzu lawa' dxuchdlajlena’
benne' ca, na' bzrin Be' La'azxa guzualene' benne'
ca', ca ble'e guzualene' dxi'u nédxudaute. 16 Nadxa
xeajsa lazra' ca gunna Xrdnadxu, gunneé' “Da li
Juan bchue' bénneache nisa, na' gaca cheele da
zéaje xel-la' dxedxua nisa, suale Be' La'azxa le'e.”
17 Che Dios bnézruje' chee benne' ca' ca benne'
dxi'u, guxéajledxu chee Xrdnadxu Jesucristo, ;nuzra
naca' neda' chee tabaga' Dios?

18 Nadxa gate biche ljwézredxu ca' zaj zre'e
Jerusalén belenne' da cani, na' gulezua zrie', ne
gulezu lawe' dxelue 14'ane' Dios, dxelenné':

—~Ca' naca, la gazqueze dxunna Dios lataj benne'
quebe zaj naque' judio xelexebi'i lazre' chee
xelezi'e xel-la' naban zeajli canna.



Los Hechos 11:19 xlv Los Hechos 11:26

Benne'dxeléajle'e chee Jests zaj zre'e xezre Antio-
quia

19 Gate belutie' Esteban, na' belau zi' xuzre'
xezicala benne' dxeléajle'e chee Jesus, na' bal-le'
buluzrunnaje’, xjaque' xezre Fenicia, ne lu xu
Chipre, ne xezre Antioquia. Gate belezrine' lataj
ca, na' buluchalaje’' dizra' chee Jesus lau benne’
judio cd'aze, ne quegd lau benne' quebe zaj naque'
judio. 20 Nadxa bal-la benne' dxeléajle'e chee Jesus,
benne' Chipre, ne benne' Cirene, belelé'e xezre
Antioquia, na' buluchdlajlene’' benne' ca' quebe zaj
naque' judio, ne buluzenne' le' dizra' chawe' ca
naca chee Xrdnadxu Jesus. 21 Xel-la' waca chee
Xrdnadxu guzuale na benne' ca’, na' ca'an guca,
benne' zan belexexaque' chee Xrdnadxu.

22 Gate belén benne' ca' da nigd, benne' dx-
eléajle'e chee Jesus zaj zre'e Jerusalén, na' gulesel-
le' Bernabé xezre Antioquia. 23 Gate bzrin Bern-
abé na', blé'ene' ca da chawe' da dxun Dios chee
benne' ca', na' gubéle'ene’. Na' bsizrene' xtgute
benne' ca' chee xelezua chuchue' lu da naca chee
Xrdnadxu. 24 Bernabé naque' benne' xrlataje, na'
zUale Be' La'azxale', ne dute lazrdawe' dxéajle'e chee
Jesus. Ca'an guca, ne chee le' guléajle benne' zan
chee Xranadxu.

25 Gudé na' guxiaj Bernabé xezre Tarso, zea-
jxedilaje’ Saulo, na' gate bezrelne' le', beche'e le'
Antioquia. 26 Gulezue' na' tu iza naxa' nen benne'
ca' dxeléajle'e chee Jesus, na' bulusédene' benne'
zan. Lu xezre Antioquia na' guca na da nedxu
gulé'e benne' ca' dxeléajle'e chee Xranadxu, Benne'
Cristiano.

27 Ca lu zra ca', bal-la benne' dxelenné' walaz
chee Dios besid'que' Jerusalén, xjaque' Antioquia.
28 Tu benne' ca' le' Agabo guzé' lawela biche
ljwézredxu ca’, na' ca da bnezruj Be' La'azxa le',
gunné' waca tu gubina' zren du ca naca xezr
la xu, na' gubina' nigd guca na gate naca Clau-
dio benne' dxenna bé'ene' ca naca xezr la xu
Roma. 29 Nadxa benne' ca' dxeléajle'e chee Jesus,
benne' zaj zre'e Antioquia belun zi' lazre' xelesel-
le' da gacale na biche ljwézredxu zaj zre'e xezre
ca' zaj nababa Judea, ca da xelezeque' tu tue' xu-
lunézruje'. 30 Ca'an belune’, na' belesel-le' tu guna'
lau benne' gula ca' chee Cristo zaj zre'e Judea, na'
Bernabé ne Saulo beld'e nana'.

12

Dxelutie' Jacobo ne dxelegti'e Pedro lizre xia

1TLu zra ca' guzu lau wennd bea Herodes nau
zi' xuzre' bal-la benne' ca' dxeléajle'e chee Jesus.
2Gunna bé'ene' belutie' Jacobo, biche Juan nen xia
nald. 3 Gate ble'e Herodes dxelexezaca ba lazre'
benne' judio ca' ca naca da bene', na' gudel-le'
Pedro. Danigd gucanaluzralanica' gate dxelawe'
xeta xtila da quebe nachixre na cua zichaj chee
xeta xtila. 4 Ca gudé gudel-le' Pedro, na' gulu'e
le' lizre xia naga buluxue tapa cue' benne' dxjaca
wedil-la le', zaj naca tapa benne' zeje' wedil-la tu
cue' tu cue'. Herodes guca lazre' guzue' Pedro lau
benne' xezre ca' te lani. 5 Ca'an guca xu'u Pedro
lizre xia naga dxuluxue xdnnie' le', na' benne'
biche ljwézredxu ca' buluchalajlequeze’ Dios du
lazre'.



Los Hechos 12:6 x1vii Los Hechos 12:11

Dios dxuselé’ Pedro lizre xia

6 Dxela xanne' ca za chani' zra xula gate dxal-
la' guzua Herodes le' lau benne' xezre ca', Pedro
de' dxasie' laduj chupa benne' dxjaque' wedil-la,
nadxeéaje' chupa du xia, na' xebal-la benne' dxjaca
wedil-la zaj zre'e dxu'a dxa xu'u dxuluxue' lizre
xiana'. 7Nadxa ble'e lau tu gubaz chee xabaa chee
Xranadxu, na' ca naca lizre xia na' guxani'. Na'
gubdaz chee xabaa na' bte' le'e Pedro, ne bsebane'
le', na' guzre'le":

—Guxasache.

Ca'an guca, du xia ca' belexexezre na na' Pedro.
8Na' gunnd gubdz chee xabaa na', guzre'le"

—Besile'u, ne buléaj zrelu'.

Gate bexuzre ben Pedro da na', na' guzre gubaz
chee xabdana'le"

—Guxrua xicha chiu' cuxru’, ne gudale neda'.

9 Pedro bedxuaje' cuzru gubdaz chee xabda na/,
ne quebe nézene' che naca da li che cabi ca da
dxun gubdz chee xabda na'. Dxéquene' dxelé'ene'
tu da dxulé'e Dios le'. 10 Belexedée' naga zaj
zra' benne' dxjaque' wedil-la nedxu ca’, ne naga
zaj zra' benne' gudxupe' benne' dxjaque' wedil-
la, na' gate belexezrine' dxu'a dxa xu'u xia da
dxedxuaj zeaj la nézala, dxa xu'u na'leze na bxalaj
na. Belexedxuaje', na' ca gudé besia'que' belezrine'
xetu neza xula chee xezr na', na' bca'ana gubaz
chee xabdana'leze'. 11 Nadxa guque be'e Pedro ba
bedxuaje’, na' guzd' lazre', gunné': Na'a dxelé'eda'
naca na da li. Xrana' gusel-le' gubaz chee xabaa
chee' chee bselé' neda'lu na' Herodes, ne lu xugute
da gulaca lazre' judio ca' xelune' chia'.

12Daniga dxulabalazre' Pedro gate bzrine'lizre
Maria, xrna Juan, bi na' 1équezebe' Marcos, na'
lu xu'u na' zaj nazraga benne' zan dxelenabe'
Dios gdacalene' Pedro. 13 Gate gunné Pedro dxu'a
dxa xu'u na', bzrin na' tu bi nu'ula lebe' Rode
zeajnabe' nu na'. 14 Gate bexunbeabe' chi'i Pedro,
quebe gusdlajbe' dxa xu'u. Xel-la' dxebé cheebe’
zexiaj chégube' naga zaj nazraga benne' ca' chee
zeajézrebe' benne' ca' ze Pedro dxu'a dxa xu'u.
15Nadxa benne' ca' gulé'e bi nu'ula na’:

—Nada xichaj lazrda'u.

Binu'ula na' ben chuchube' Xrtizrabe'. Benne' ca'
gulenné":

—Quebele'na'. Be' guxu'e na'.

16 Dxdcate na' ze Pedro tu dxennézqueze' dxu'a
dxa xu'u. Na' gate gulesalaje’, ne belelé'ene’ Pedro,
na' belexebanene'. 17 Pedro guchisa ne'e chee
xelezua benne' ca' zrize, na' bchalajlene’ benne' ca'
ca ben Xranadxu bebéaje’ le' lizre xia. Na' guzre'
benne' ca":

—Le guzén Jacobo, ne biche ljwézredxu ca' ca
naca da niga.

Nadxa bezé'e zexiaje' naga xula.

18 Gate guxani', gulezuale'e stebe benne' dx-
jaque' wedil-la ca' lawe' da quebe zaj nézene' aja
guca chee Pedro. 19 Herodes gunnd bé'ene' xelex-
ilaj benne' dxjaca wedil-la Pedro, na' lawe' da
quebe belexezrelne' le', na' gunab xXannie' benne’
dxjaque' wedil-la bi guca, na' gudé na' gunna
bé'ene' xelate benne' ca' dxjaque' wedil-la. Ca
gudéna'guza' Herodes xezre ca' zaj nababa Judea,
guxiaje' Xeajsue' xezre Cesarea.

Dxate Herodes _
20 Herodes dxezré'e benne' ca' zaj zre'e xezre

Tiro, ne xezre Siddon. Benne' chee xezre ca' belune'
tuze dizra' chee cheajlelé'e cuine' lau Herodes
na'. Belune' Blasto benne' ljwezre'. Naque' tu
benne' blau chee wenna bea Herodes, na' gulesel-
le' le' lau Herodes na' chee nabe' le' sua zri ca
naca da dxaca chee Herodes nen benne' ca'. Cani
belune' lawe' da nédxute dxelagu benne' xezre
Tiro, ne Sidon da guza' xezre Cesarea naga zua
Herodes. 21 Nadxa Herodes bzue' tu zra xelezrin
benne' ca' lawe'. Lu zra na' Herodes gucue' zra
lane' da zacale'e, na' gudxé'e lataj blau chee’, ne
bchdlajlene' benne'zan ca'. 22Nadxa benne'zan ca'
gulezu lawe' dxelenné' zizraj:

—iBenne' nigd dxuchdalaje’ quebe naque’
benidcheze! jDios na'l

23 7ra na'te tu gubaz chee xabda chee Xranadxu
gulu'e Herodes tu xizrawe' lawe' da guzi'e xel-1a'
ba la'ana da dxal-la' si' Dios, na' guzreé'e bzuga', ne
gutete'.

24 Bzriluj dizra' chawe' chee Xranadxu, na'
benne' ca’' buluchdlaje’ ca naca na gateteze na'.

25 Gate belezue Bernabé, ne Saulo zrin dxelune'
lu xezre Jerusalén, besid'que' Xxezre na', zaj naché'e
Juan, bi na' léquezebe’ Marcos.

13

Bernabé ne Saulo dxelezu lawe' dxeledé' dxu-
luchadlaje’ dizra' chee Dios

1 Ladujla benne' ca' zaj nazraga chee Cristo lu
xezre Antioquiazaj zra' benne' ca' dxelenné' waldz
chee Dios, ne benne' ca' dxulusédene' bénneache

xrtizra' Dios. Ladujla benne' cani zaj zua Bernabé,
ne Simon, bénnea' Iéqueze’' benne' gasaj, ne Lucio,
benne' xezre Cirene, ne Manaén, benne' gulalebe'
Herodes, benne' xu'u lu ne'e xezr la xu Galilea
na', ne Saulo. 2 Tu zra gate benne' cani zaj zre'e
dxeluela'ane' Dios, ne dxelune' gubasa, Be' La'azxa
gunné"

—Le cueaj Bernabé, ne Saulo chee xelune' zrin
na' da gunnéa'le' xelune'.

3 Chee le na', ca gudé buluchdlajlene’ Dios, ne
belune' gubasa, na' buluzé ne'e lawe' benne' ca/,
ne buluzé'le' dizra'.

Dxupa benne’ gubdz ca’ dxuluchdlgje’ dizra' chee
Dios lu xezr la xu Chipre
4 Gudé na', ca gusel-la Be' La'azxa le', na' Bern-
abé, ne Saulo xjaque' xezre Seleucia naga gulu'e
tulu da dxeda lawe' nisadau' chee chjaque' lu xezr
la xu da naxechaj nisadau' da nazi le na Chipre.
5 Gate belezrine' na', na' belexedxuaje' lu da dxeda
lawe' nisadau' naga zua xezre Salamina, na' gulezu
lawe' dxuluchalaje’ dizra' chee Dios lu xudau' ca'
chee benne' judio ca'. Juan zéajlequezebe’ gubaz
ca' chee gacalebe'le'. 6 Na' guledée' xugute xézredu
ca' da zaj nnita lu xezr la xu na', na' belezrine'
xezre Pafos. Na' belexezrague' tu benne' judio le'
Barjesus, naque' benne' wazrd'. Naque' tu benne'
wen lazre' dxenné' dxuchalaje’ waldz chee Dios.
7Benne' wazrd' niga zue' nen Sergio Paulo, benne'
xu'u lu ne'e xezr la xu na', ne naque' benne' sina.
Benne' xu'u lu ne'e xezr la xu na' gusel-le' benne'
xeajnné' Bernabé, ne Saulo lawe' da dxaca lazre'
xenne' dizra' chee Dios. 8 Na' benne' wazra' na’,

léqueze' Elimas gudabague' gubaz ca'lawe' da guca
lazre' quebe chéajle chee Jesus benne' xu'u lu ne'e
xezr la xu na'. 9 Nadxa Saulo, bénnea' 1équeze'
Pablo, zuale Be' La'azxale', gunnd' dxugte'le’, 10na’
guzre'le":

—Guzri xe, benne' wen da calela. Zri'ine
da xriwe', ne benne' dxusezxuj xrneza Xugute
bénneache. ¢Bizr chee na' quebe dxusanu'
dxusézxuju' neza chee benne' ca' dxelaca lazre'
chjacalene' Xranantu'? 11 Na'a, Xrdnantu' gudée' lue'
ba xa'. Xegd'anu' la chul-la, na' tu chi'iqueze quebe
le'enu’ xel-la' naxani' chee gubizra.

Benne' na' guzue' lu da chul-la, na' guzu lawe'
dxilaje' nu xecd'ane'elawe' da québedxa dxelé'ene'.
12 Gate ble'e benne' xu'u lu ne'e xezr la xu na' da
niga, na' guxéajle'e chee Jesus lawe' da bebanene'
ca naca da dxusede Pablo ca naca chee Xranadxu.

Pablo ne Bernabé dxelezrine' xezre Antioquia da
nababa xezr la xu Pisidia
13 Pablo ne benne' ljwezre' ca' beli'e tu lu
da dxedd lawe' nisadau' lu xezre Pafos na', na'
belezrine' xezre Perge da nababa na xezr la xu
Panfilia. Lu xezre na' Juan bsanbe' gubaz ca', na'
bexiajbe' xezre Jerusalén. 14 Gudé na' gubaz ca'
besid'que' Perge, na' belezrine' xezre Antioquia da
nababa na xezr la xu Pisidia. Lu xezre na', gate
naca zra dxulupd'ana judio ca’, gulu'e xudau' chee
judio ca', na' gulebé'e. 15 Nadxa, ca gudé bululabe'
lu xiche naga naxuaj da bdxixruj bea Moisés, ne da
gulenna benne' ca' buluchalaje’ walaz chee Dios,
na' benne' xichaje ca' chee xudau' na' gulesel-le'
benne' xeajezre' Pablo, ne Bernabé:

—Le'e, biche ljwézrentu', che napale dizra' da
guzéajni'ile netu', waca nnele na na'a.

16 Nadxa Pablo guxase', na' guchisa ne'e chee
xelezua zri benne' ca’, na' gunne"

—Le xene le'e, benne' Israel, ne le'e dxezrébele
Dios. 17 Dios chee xezre Israel guqué'e xra
xXrtaudxu ca', na' bene' benne' ca' tu cue' benne'
zante gate ne zaj zre'e ca benne' zitu' ca' lu xezr
la xu Egipto, na' ca gudé na' bebéaje' le' lu xezr
la xu na' dute xel-la' waca chee'. 18 Dios bchaga
lawe' benne' ca' chua iza le'e xixre' lawe' lataj,
19 na' bzria xi'e gazre cue' bénneache gulezua lu
xezr la xu Canaan, chee bnézruje' xra xrtaudxu ca'
xezr la xu chee benne' ca'. 20 Gudé na', lawe'
tapa gaxua xu gachaj iza gunna be'e Dios benne'
ca' lu na' benne' ca' buluchi'e chee', cadxa bzrin
zra zua Samuel, benne' bchalaje’ walaz chee Dios.
21 Nadxa benne' ca' gulenabe' Dios sua tu benne'
gaque' wennd bea chee', na' Dios bzue' wenna
bea tu benne' le' Saul, zri'ine Cis, tu benne' chee
tu cue' benne' judio zaj naque' zri'ine zre sua
Benjamin. Saul niga guque' wenna bea lawe' chua
iza. 22 Gudé na' Dios begiie' Saul lataj chee', na'
bzue' David gaque' wenna bea chee', na' chee
benne' nigd gunné': “Nezda' David, zri'ine Isai,
naque' tu benne' dxune' da dxezaca ba lazra),
ne gune' xugute da dxaca lazra'.” 23 Tu benne'
zri'ine zre sua David nigd naca Jesus, bénnea' bzua
Dios chee guselé' benne' Israel ca', ca ba guchebe
lazre' chee David. 24 Nédxudxa gate za xida Jesus,
Juan bchalajlene’ ca naca benne' Israel ca', guzre'
benne' ca' dxal-la' xelexebi'ilazre', ne xelexedxue'
nisa. 25 Na' gate ba za cheajsé chee Juan, na'

gunne¢': “Neda' quebe naca' bénnea' dxéquele naca’,
san ca te chia' neda' za xetu benne' quebe naca
chia' neda' cuéaja' zrele' da xu'u ni'e.”

26°Le'e, biche ljwezra', zri'ine zre sua Abraham,
ne le'e dxezrébele Dios. Dios nasel-le' cheele dizra'
niga chee lale. 27 Benne' ca' gulezrd' Jerusalén, ne
benne' blau chee' ca', quebe belexunbe'e nu na'
Jesus, ne quebe guléajni'ing' dizra' da buluchalaj
benne' ca' buluchdlaje’ walaz chee Dios da dxe-
lenne' xugute zra dxulupa'ane'. Ca' guca, benne'
ca' belun liqueze' ca naca da naxuaj na chee Jesus
gate gulechugue' chee' gatie'. 28 Ldacala quebe
belezrelne' tu da nabaga Jesus chee xelutie' Le', gu-
lenabe'lau Pilato nna bé'ene' gatie'. 29 Nadxa, gate
gudé belune' xugute da naxuaj na lu xiche chee
Dios ca naca da dxal-la' gaca chee Jesus, na' bulux-
ulétaje' Le' xaga béguaj, ne bulucache' Le'. 30Nadxa
Dios bsebane' Le' 1adujla benne' gate. 31 Lu zane'
zraJesus ble'elawe' benne' ca’' guledalene' Le' gate
bezé'e Galilea dxeaje' Jerusalén, na' na'a, benne'
cani dxelexechebe' ca naca chee'lau bénneache.

32 ’Ca'anqueze netu' dxuzénentu' le'e dizra'
chawe' ca naca da guchebe lazre' Dios lau xra
xrtaudxu ca'. 33 Ben lie' ca naca da guchebe lazre'
cheedxu dxi'u, ndcadxu zri'ine zre sua benne' ca',
gate bsebane' Jesus, ca naxuaj gudxupe' salmo,
dxenné': “Lue' nacu' zri'ina'. Neda' bzua' Lue'
na'a.” 34 Dios blé'ene' gusebane' Le' 1adujla benne'
gate, chee quebe guzru bel-la' dxen chee' gate
gunné' lu xiche chee: “Gunna’ le'e da chawe' da
guchebe lazra' lau David.” 35 C4'anqueze dxenné'
xetu lu salmo: “Quebe gu'u lataj guzru bel-la'
dxen chee wen zrin chiu', bi nazri'ite lazru'”

36 Da li David bene' zrin chee benne' ca' zaj zre'e
gate zua le', ca gunna be'e Dios le', san ca gudé
na' gutie', na' bulucache' le' naga belegache xra
xrtawe' ca', na' guzru bel-la' dxen chee'. 37 Quebe
guzru bel-la' dxen chee Bénnea' bseban Dios Le'.
38 Biche ljwezra', dxuzenda' le'e, dxal-la' nézele
Dios gunite lawe' chee dul-la cheele ne chee Jesus.
39 Ne chee Le', xtigute benne' dxeleajli lazre' Le',
Dios dxunite lawe' chee benne' ca' ca naca xugute
da quebe guca gunite lawe' chee' lacala belune'
ca naca da bdxixruj be'e Moisés. 40 Le guxte
xanne' cuinale chee quebe gaca cheele ca naca da
buluzuaj benne' ca' buluchdlaje’ walaz chee Dios,
gate gulenné"
41T.e nna', le'e, benne' wen la, ne le xebane, ne le
xXenite,
lawe' da guna' neda’, Dios cheele, lu zra cheele,
tu da naca da zrente, da quebe chéajlele lacala nu
guzénle'e.

42 Gate Pablo ne benne' Iljwezre' ca
belexedxuaje’ lu xudau' chee judio ca', na'
benne' ca' quebe zaj nalaje’ judio gulenabe' le'
guchalajlene’ le' chee da cani gate zrin xetu zra
dxulupd'ane’. 43 Gate belexedxuaje’ lu xudau'
na', benne' zan benne' judio ca', ne benne' ca'
belexaque' judio, ne dxelune' da naca chee
Dios, Xjacalene' Pablo ne Bernabé. Gubaz cani
buluzéajni'ine' benne' ca' dxal-la' xelezua chache'
lu xel-la' zri'i lazre' chee Dios.

44 Guledé xrunu' zra gate naca zra dxulupd'ane’,
belezraga ca nacaqueze benne' zaj zre'e xezre na'
chee xelenne' dizra' chee Dios. 45 Gate benne'
judio ca' belelé'ene’ benne' zante zaj nazrague' na/,

na' belaque' xa lazre' ne gulezu lawe' dxelenné'
chee da dxenna Pablo, ne gulenné' schanni' chee'.
46 Nadxa Pablo ne Bernabé gulenné' du lazre',
gulé'e benne' judio ca':

—Ben na ba xen bzénentu' le'e nedxu dizra' chee
Dios, le'e nacale judio, san lawe' da quebe dxaca
lazrele xénele, ne da dxunle dxulé'e na quebe naca
cheele gapale xel-la' naban zeajli canna, chee le na'
chéajntu' na'a chalajlentu’ benne' quebe zaj naque'
judio. 47 Cani guntu' lawe' da cani gunna bea
Xranadxu gate gunné':

Bzua' Lue' ca tu xi' da guseni na benne' xezr la xu

ca',

ne chee gacu' wesela chee bénneache zaj zre'e ca
naca xezr la xu.

48 Gate belenne' da nigd, benne' quebe zaj
naque' judio gulebéle'ene’, na' gulezu lawe' dx-
elenné' xrlataje naca dizra' chee Xrdnadxu, na'
guléajle xugute benne' ca' ba nabéaj Dios chee xe-
lape' xel-la' naban zeajli canna. 49 Ca' guca, bzriluj
dizra' chee Dios du ca naca lu xezre ca' zaj nababa
na'. 50Benne'judio ca' buluchélajlene' bal-la nu'ula
blau ca' zjacalene' da dxulusédene' chee Dios, ne
benne' biu blau ca' chee xezre, na' gulegu'u xel-
le' benne' ca' chee xeldu zi' xuzre' Pablo, ne Bern-
abé, ne chee xuluxulague' le' naga nababa na'.
51Nadxa gubdz ca' belexebibe' bxrte xu da zeajzria
na zrele' da dxulé'e na zaj nabaga benne' ca' zria,
na'xjaque'lu xezre Iconio. 52Gulebéle'e benne' zaj
zre'e Antioquia na', benne' dxeléajle'e chee Jesus,
zZUale Be' La'azxale'.

14

Da beltin Pablo ne Bernabé lu xezre Iconio

1 Gate belezrin Pablo ne Bernabé xezre Ico-
nio, na' belt'e tu zrente lu xudau' chee judio ca',
na' ca buluchalaje’ dizra' chee Dios, benne' zante
guléajle'e chee Jesus, benne' judio ca', ne benne'
quebe zaj naque' judio. 2 Nadxa benne' judio
ca, benne' quebe dxeléajle'e chee Jesus belegu'u
xel-le' benne' quebe zaj naque' judio chee xele-
cuidene' biche ljwézredxu ca'. 3 Lacala belune' cani,
benne' gubaz ca' gulezuiaqueze' na' zane' zra, ne
du lazre' buluchadlaje’ dizra' chee Dios, dxuluxrén
lazre' Xranadxu, na' Xranadxu bzua chuichue' ca da
dxelennd benne' gubdaz ca' ca naca xel-la' zri'i
lazre' chee Dios, na' Le' bnézruje' gubaz ca' xel-
la' dxenna bea xelune' xel-la' waca ca' chee xabaa
ne da dxelunna bea na naca da li da dxelenné'.
4 Benne' ca' zaj zre'e xezre na' gulaque' chupa
la'a. Bal-le' beledé'e judio ca', na' xebal-le' beledé'e
gubdz ca' chee Jesus. 5 Nadxa benne' judio ca', ne
benne' quebe zaj naque' judio belune' tuze dizra'
nen benne' xu'u lawe' ca' chee gulenné' schanni'
chee benne' gubdz ca', na' gulaca lazre' xuluzrie'
le' xiaj. 6 Pablo ne Bernabé, gate belenne' ca’,
buluzrunnaje' zjaque' naga zaj dxe' xezre Listra, ne
xezre Derbe, da zaj nababa Licaonia, na' guledée'
ca naca xézredu ca' chee xezre ca' zaj nababa na',
7 na' buluchdlaje' na' ca naca dizra' chawe' chee
Jesus.

Dxuluzrie' Pablo xiaj lu xezre Listra
8 Lu xezre Listra zua tu benne' nazrinnaj ni'e.
Dxe'e na' lawe' da gulaje' nazrinnaj ni'e, ne quebe

dxdcaqueze se'e. 9 Benne' niga dxenne' da dxucha-
laj Pablo, na' Pablo gunné'e benne' zrinnaj na/,
na' guque bé'ene' nape' xel-la' dxeajli lazre' chee
xexaque'. 10 Nadxa Pablo gunné' zizraj:

—Guzé ni'u.

Benne' na' guxase' guzete', na' guzu lawe'
dxedé'. 11 Gate belelé'e benne' ca' da ben Pablo, na'
gulezu lawe' dxelenné' zizraj nen dizra' walazre'
chee benne' Licaonia, dxelenné"

—Dios ca' zaj naca ca bénneache ba belelé'e naga
zUadxu.

12 Dxelenné' naca Bernabé dios Jupiter, ne
naca Pablo dios Mercurio lawe' da dxuchalajqueze
Pablo. 13 Na' bxruze chee dios Jupiter, zua xudau'
chee na ca dxu'udxu xezre na', guché'e bezre ca'
ne xiaj zaj nuzé'e na du, na' bxruze na', ne benne'
zan ca' gulaca lazre' xuluxucd'ana szrene' benne'
gubdz ca', ne xelutie' bezr ca' lau benne' gubaz
ca' ca dxelunqueze benne' xezre Listra na' chee
dios chee'. 14 Gate guleque be'e Bernabé ne Pablo,
benne' gubdz ca', na' gulecheze' zra lane' da dx-
ulé'e na dxelezrebe' bi gun Dios, na' gulu'e lawela
benne' ca', dxelenné¢' zizraj:

15—Le'e, benne', ;bizr chee na' dxunle da niga?
Netu' ndcantu' bénneache ca 1é'equeze, ne za'ntu'
niga chee xentu' le'e dxal-la' gusanle québedxa
gunle da cani da quebe bi zaca na, ne chéajlele
chee Dios ban, Bénnea' bene' xabda ne xezr la xu,
ne nisadau', ne xugute da de lu'ule na. 16 Lu iza da
ba guledé Dios be'e lataj xtigute bénneache guledé'
luxrneza chachee',na' belune' ca da gulacalazre',
17]4cala blé'equezne' benne' ca' nunaca Le' ne chee
da chawe' da dxune' chee benne' ca'. Le' dxusel-la'

xiuj cheedxu ne ca naca lina xrtante, ne dxunne'
da dxechinedxu da gadgudxu, ne chee bedxu.

18 Lacala gulenna gubaz ca' da nigd, gucale'e na
stebe buluzague' benne' ca' chee quebe xelutie'
bezr ca'lau le' chee xuluxucd'ana szrene' le'.

19 Gudé na' belezrin bal-la benne' judio, benne'
Antioquia, ne benne' Iconio, na' belegu'u xel-le'
bénneache ca’, na' buluzrie' Pablo xiaj. Guléquene'
ba belutie' Pablo, na' gulezrube xue' le' belebéaje’
le' xezre na'. 20 Gate benne' ca' dxeléajle'e chee
Jesus belezrague' zaj naxéchaje’ naga de' Pablo,
na' bexasa le', ne bexu'e xezre na', na' zra xula
beza'lene' Bernabé, zjaque' xezre Derbe.

21 Ca gudé bchdlaje' dizra' chawe' chee Jesus lu
xezre Derbe, naga benne' zante gulezi' lu ne'e
dizra' chee Dios, na' gubaz ca' belexedée' xezre
Listra, ne xezre Iconio, ne xezre Antioquia. 22 Lu
xezre cani belun chache' lazrdau benne' ca' dx-
eléajle'e chee Jesus, ne bulusizrene' le' chjacalene’
da naca chee Dios, dxelé'e le':

—Benne' xelu'e naga dxenna bea Dios, xel-1a' zi'
zrente xeledée'.

23 La gazqueze buluzue' benne' gula ca' chee
xuluxue' tu tu cue' benne' ca' dxeléajle'e chee
Jesus, na' ca gudé na' buluzré'e benne' ca' lu na'
Xranadxu, Bénnea' ba guléajle'e chee'.

Pablo ne Bernabé dxelexezrine' lu xezre Antio-
quia da nababa Siria

24 Ca gudé na' belexedée' naga nababa
Pisidia, na' belezrine' naga nababa Panfilia.
25 Buluchalaje' dizra' chee Dios lu xezre Perge,
na' ca gudé na' xjaque' xezre Atalia. 26 Na'

belextu'e da dxedd lawe' nisadau', na' belexezrine'
xezre Antioquia, naga zaj zra' benne' belegu'e
gubdz ca' lu na' Dios chee xelune' zrin na', da ba
belezuene' na'a. 27 Gate belezrine' Antioquia na’,
na' bulutupe' benne' ca' dxeléajle'e chee Jesus,
ne buluzenne' benne' ca' xugute da ba ben Dios,
bchinene' gubaz ca’, ne ca ben Xranadxu, be'e
benne' quebe zaj naque' judio lataj xeléajle'e chee
Jesus. 28 Na' Pablo, ne Bernabé belexega'ane' na'
zane' beu' nen benne' ca' dxeléajle'e chee Jesus.

15

Gubdz ca’ chee Jesus dxelexezrague' Jerusalén

1Calu zra ca', bal-la benne' gusid'que' xezre ca'
zaj nababa Judea, ne belezrine' xezre Antioquia
na', na' gulezu lawe' dxelé'e biche ljwézredxu ca'
dxal-la' chugu late' weaj bela' chee bel-la’ dxen
chee benne' biu ca' chee xelelé', ca gunna bea
Moisés. 2Pablo ne Bernabé bulutil-lale'e le' dizra',
na' naga xeajche'te na, biche ljwézredxu ca' bu-
luzue' Pablo, ne Bernabé, ne xezicala benne' ca'
chee chjaque' Jerusalén chee cheajlechdlaje’ chee
da niga nen benne' gubaz ca', ne benne' gula ca'
chee cue' benne' dxeléajle'e chee Jesus zaj zre'e
Jerusalén.

3 Benne' dxeléajle'e chee Jesus, benne' zaj zre'e
Antioquia, belexegu'e benne' cani neza, na'
belexedée' xezre ca' zaj nababa Fenicia, ne xezre
ca' zaj nababa Samaria, na' dxuluzenne' benne'
xézredu ca' ca belun benne' quebe zaj naque'
judio, ba belexexaque' chee Dios, na' xugute biche
ljwézredxu belebéle'ene’ gate belenne' da niga.

4 Gate Pablo ne Bernabé belexezrine' Jerusalén,
na' benne' ca' dxeléajle'e chee Jesus ne benne'
gubdz ca', ne benne' gula ca' gulezi' lu ne'e le', na'
Pablo ne Bernabé buluzenne' le' ca naca da ben
Dios lu na' le'. 5 Bal-la benne' fariseo ca', benne'
ba guléajle'e chee Jesus, gulezé' gulenné":

—Dxun na ba xen chugu late' weaj bela' chee
bel-la’ dxen chee benne' biu ca', benne' ba
guléajle’e chee Jesus, benne' quebe zaj naque'
judio, ne nna be'edxu le' xuluzue' dizra' da
bdxixruj be'e Moisés.

6 Nadxa belezraga benne' gubdz ca' ne benne'
gula ca', benne' dxeléajle'e chee Cristo, chee xu-
lucd'ana chawe' da na' dxaca. 7 Ca gudé bu-
luchalajle ljwezre' chee da niga, na' Pedro guxase',
ne guzre' benne'ca':

—Biche ljwezra’, nézquezle le'e Dios guqué'e
neda' nédxute ladujla le'e chee guzenda' benne'
quebe zaj naque' judio dizra' chawe' ca naca chee
Jesus, chee xeléajle benne' ca' chee Le'. 8 Dios
nézene' canaca da xu'uluxichajlazxdau bénneache,
na' blé'ene’ dxezi' lu ne'e benne' ca', lawe' da
bnézruje' benne' ca' Be' La'azxa ca bene' cheedxu
dxi'u. 9 Dios quebe dxuché'e ca zri'ine' tudxu xe-
tudxu lawe' da bca'ana chawequeze' ldzxdau benne'
ca' guleajlilazre'Jesus. 10Na'a, ¢bizr chee na' dxaca
lazrele le'e guchale ca da ba ben Dios, dxuzuale
tu xua' lawe' benne' ca' dxeléajle'e chee Jesus, da
quebe gaca guadxu dxi'u, ne quebe guca xelua
xra Xrtaudxu na? 11 Na'a, dxéajledxu dxi'u bache
naladxu ne chee xel-1a' zri'i lazre' chee Xranadxu
Jesus, ne cd'anqueze zaj nald benne' ca'.

12 Nadxa xugute' gulezua zrie', ne buluzé nague'
dxacate dxuchalaj Pablo ne Bernabé ca naca da
ben Dios, bene' da zan da dxelunna bea na naca
li xrtizre' nen xel-la' waca ca' da za xabda, da
ca' bene' lu na' Pablo ne Bernabé lawela benne'
ca' quebe zaj naque' judio. 13 Gate bexuzre bu-
luchdlaje', na' gunna Jacobo:

—Biche ljwezra', le xene chia'. 14 Simén Pedro
bzenne' dxi'u ca ben Dios, be'e lataj benne' ca'
quebe zaj naca judio xelexexaque' chee' da nedxu
lasa, bequé'e 1adujla benne' ca' bénneache xelexex-
aque' chee'. 15 Da na' guca naca na tuze nen da
buluzuaj benne' ca' buluchalaje’ walaz chee Dios,
da na' naxuaj na lu xiche chee Dios, dxenné":

16 Te nigd xeld'a

na' xechisa' ca naca lizre David da nazre'e.

Gucd'ana chawa' da naga'ana chee na,

na' xechisaqueza' na,

17 chee xelexilaj xtigute benne' xezica ca' Xrane'
Dios,

ne ca'anqueze xelin xugute benne' zaj zra' xezr la
Xu ca',

benne' ca' xelenne' chee La' neda'.

18 Ca' dxennd Xranadxu, blé'ene' da niga nédxudaute.

19°Chee le na' dxapa' le'e quebe dxal-la' gunle

zede benne' quebe zaj naque' judio, benne' ca’

dxelexexaque' chee Dios. 20 Dxal-la' guzuajntu'

chee benne' ca' dxal-la' xulusane' da naca chee

bedau' xaga ca' u bedau' xiaj, ne quebe dxal-la’

xelune' dul-la chee da dxuca'ana shan bénneache,

ne quebe dxal-la' xelawe' bela' chee be xixre',

be quebe bdxuaj dxen, ne quebe dxal-la' xelawe'

dxen cheeba'. 21 Cani dxal-la' xelune' lawe' da ca

ni'i zaj zra' benne' tu tu xezre, benne' dxuluzenne'
bénneache ca naca da bdxixruj bea Moisés, da na'
dxululabe'lu xudau' ca' chee benne'judio ca' tutu
zra ca' dxulupd'ane'.

22 Nadxa benne' gubaz ca', ne benne' gula ca/,
ne xugute benne' dxeléajle'e chee Jesus belune'
tuze dizra' xelequé'e bal-la benne' ca' 1adujla le' ne
xelesel-le' le' xezre Antioquia nen Pablo, ne Bern-
abé. Belequé'e Judas, bénnea' 1équeze' Barsabas,
ne Silas. Chupa benne' cani zajnaque' benne'blau
ladujla biche ljwézredxu ca'. 23 Bulugiié'e benne'
ca' tu xiche da dxennd na: “Netu’, benne' gubaz
zrantu' nigd, ne benne' gula zrantu' niga, ne biche
ljwézrele zrantu' niga, dxugapantu' le'e diuzre,
biche ljwézrentu' quebe ndcale judio, zrale xezre
Antioquia, ne le'e zrale xezre ca' zaj nababa Siria,
ne xezre ca' zaj nababa Cilicia. 24 Ba bénentu' bal-
la benne' ba besid'que' nigd, ne quebe nasél-lantu'
netu' le', na' belune' le'e zede nen dizra' da bu-
luchdlaje’, ne belun zréajene' le'e, dxelenné' dxal-
la' chugu late' weaj bela' chee bel-la' dxen cheele,
benne' biu ca', ne chéajlele ca naca da bdxixruj
be'e Moisés. 25 Chee le na' dxéquentu' naca xrlataje
cd'antu' bal-la benne' ladujla netu' chee xelelé'e
xedajlenné'e le'e nen biche ljwézredxu Bernabé ne
Pablo, benne' ca' nazri'i lazrele'entu'. 26 Benne'
cani belune' zrin chee Xranadxu Jesucristo, Xjaque'
lu da stebe naga gulaca lazre' bénneache xelutie'
le'. 27Ca' naca na, dxesél-lantu' naga zuale Judas ne
Silas, na' benne' cani xuluchalajlene' le'e ca naca
chee da niga. 28 Guque Be' Ld'azxa xrlataje, ne
cd'anqueze netu' guquentu' Xrlataje quebe bi xua’'
guzuantu' lawe' le'e, san da canize dxun na ba xen

gunle. 29 Dxal-la' gusanle da naca chee bedau'
xXaga, ne bedau' xiaj ca', ne quebe dxal-la' gunle
dul-la chee da dxucd'ana shan bénneache, ne quebe
dxal-la’ gagule bela' chee be xixre', be quebe bdx-
uaj dxen, ne quebe dxal-la' gagule dxen cheeba'.
Che gunle ca naca da nadxixruj bea cani, gunle
Xrlataje. Dxendbantu'lau Dios gaca chawe' cheele.”

30 Nadxa benne' ca' gulesel-le' xjaque' xezre An-
tioquia. Na' buluchague' benne' ca' zaj naque'
chee Dios, ne bulunézruje' le' xiche na'. 31 Gate
biche ljwézredxu ca' bululabe' na, na' gulebéle'ene’
lawe' da dxue zren na le'. 32 Judas ne Silas zaj
naque' benne' dxelenné' walaz chee Dios. Chee
le na' buluchalajlene’ biche ljwézredxu ca', belte
zrene' le', ne bulutipe' lazre' le'. 33 Gate gudé
guca tu chi'i zaj zre'e na', na' benne' bichedxu
ca' buluzé' benne' ca' dizra', ne gulenabe' Dios
sua xel-la' dxebeza zri lazre' nen benne' ca', chee
xesi'aque' xXelexezrine' naga zaj zra' benne' ca'
gulesel-le' le'. 34 Silas guquene' xrldtaje xegd'ane'
na'. 35 C4'anqueze Pablo, ne Bernabé belexega'ane'
lu xezre Antioquia, na' tu zren nen benne' zandxa
gulezue' dxulusédene’ bénneache, ne dxuluchadlaje’
canaca dizra' chee Xranadxu.

Dxezu lau Pablo zéaje' zitu' da gudxupe' lasa
guchdalaje’ chee Jestis
36 Ca gudé na', Pablo guzre' Bernabé:
—Xu'uxechalasa cheajnnadxu biche ljwézredxu
ca' zaj zre'e Xugute xezre ca' naga xeajchalajdxu
dizra' chee Xranadxu, chee cheajnnadxu aja dxaca
zaj zre'e.

37 Bernabé guca lazre' che'e Juan nen le', bi
na' léquezebe' Marcos, 38 san Pablo quebe guxdza
lazre' che'e-be'lawe' da bsanbe' benne' ca' gate zaj
zre'e xXezre ca' zaj nababa Panfilia, ne québedxa
guxiajlebe’ le' lu zrin chee Xrdnadxu. 39 Na' Pablo,
ne Bernabé bulutil-la ljwezre' dizra'. Ca'an guca,
belexela'a cha chee'. Bernabé guché'e Marcos, na'
gulu'e tu lu da dxedd lawe' nisadau', na' xjaque'
Chipre. 40 Na' Pablo guqué'e Silas, na' ca gudé
biche ljwézredxu ca' beleglie'e Pablo ne Silas lu na'
Xranadxu chee gune' da chawe' chee benne' ca/,
41 na' gusid'que', ne guledée' xezre ca' zaj nababa
Siria, ne xezre ca' zaj nababa Cilicia, na' bulutipe’
lazre' bi bichedxu ca'.

16

Timoteo dxéajlebe’ Pablo ne Bernabé

1 Pablo ne Silas belezrine' xezre Derbe, ne
xXezre Listra naga belexezrague' tu benne' cuide'
dxéajlebe’ chee Jesus, lebe' Timoteo, zri'ine tu
nu'ula judio dxéajle'e chee Jesus, san xrabe' naque'
benne' griego. 2 Bi bichedxu zaj zre'e xezre Lis-
tra, ne xezre Iconio dxelenné¢' xrlataje dxgua dx-
unbe'. 3 Pablo guca lazre' chéajle Timoteo le', na'
guchugue' late' bela' chee bel-la' dxen cheebe' ca
dxennd bea da bdxixruj be'e Moisés, chee quebe
xelezra'a benne' judio ca' zaj zre'e naga nababa
na lawe' da zaj neze xXugute benne' ca' naca xra
Timoteo benne' griego. 4 Lu xUgute Xezre naga
dxeledée' buluzenne' benne' bichedxu ca' ca naca
da zaj nadxixruj bea na belun benne' gubaz ca',
ne benne' gula ca' zaj zre'e Jerusalén. > Ca'an guca
bi bichedxu ca' gulezuia chuchue' ca dxeleajli lazre'

Jesus, na' benne' ca' dxeléajle’e chee’, tu zra tu zra
zeajte dxelane'.

Dxele'e Pablo tu da ble'e Dios le', dxelé'ene' tu
benne' Macedonia
6Be' La'azxa quebe be'e benne' gubdz ca'lataj xu-
luchdlaje' dizra' chee Dios naga nababa Asia. Chee
le na' guledée' naga nababa Frigia, ne xezre ca' zaj
nababa Galacia. 7 Belezrine' naga nazraga xezre
ca' zaj nababa Misia. Gulaca lazre' chjaque' naga
nababa Bitinia, san Be' La'azxa chee Jesus quebe
be'e le' lataj. 8 Nadxa guledée’' naga nababa Misia,
na' belezrine' xezre Troas. 9 Lu xezre na' Pablo
blé'ene' tu da ba ble'e Dios le' chizrela, blé'ene' tu
benne' biu chee ga nababa Macedonia, ze' dxata'
xuene' Pablo, dxenné: “Guda Macedonia niga,
gdacalenu' netu'.” 10 Gate ble'e Pablo da nigd, na'
benne' ca', ne neda’, Lucas, la gudilajtentu’ ajala
guntu' chee chéajntu' ga nababa Macedonia lawe'
da guquequezentu' Dios dxenné' netu' chee chea-
jchalajlentu’ benne' ca' dizra' chawe' ca naca chee
Jesus.

Pablo ne Silas dxelezrine' ciudad Filipos

11 Lu xezre Troas na' guxu'untu' tu lu da dxeda
lawe' nisadau', na' guxéajntu' tu xezr la xu da
naxechaj nisadau', nazi le na Samotracia, na' zra
xula bzrintu' xezre Nedpolis. 12 Beza'ntu' Nedpolis,
na' bzrintu' xezre Filipos, da naca tu xezre naga
zaj zra' benne' Roma, ne naca xezre blau ga
nababa Macedonia. Lu xezre na' guzuantu' tu
chupa zra. 13 Gate naca zra dxulupd'ana judio
ca, na' bdxuajntu' dxu'a xezre na', ne bzrintu'
dxu'a xegu naga zaj nabéaje’ dxeajlechalajlene’

Dios. Gudxe'ntu' na' ne bchalajlentu’ nu'ula ca' zaj
nazrague' na' ca naca dizra' chawe' ca naca chee
Jesus. 14 Tu nu'ula ca' le' Lidia, naque' nu'ula chee
xezre Tiatira, nu'ula dxute' ladxe' zaca da naca
bzawe. Nu'ula niga zéajlene' da naca chee Dios,
na' benne' cheentu', na' Xranadxu bzani'e lazrdawe'
chee guzi'lu ne'e da dxuchalaj Pablo. 15 Na' bdxue
nisa nu'ula nigd nen benne' zaj zre'e lizre'. Gudé
na' guta' xuene' netu’, gunné':

—Che le'e dxéquele da li dxeajli lazra' Xranadxu,
le da suale lizra'.

Na' bene' ba xuzre begd'anantu' na'.

16 Tu zra gate zéajntu' naga zeajchdlajlentu’ Dios,
bezragantu' tu bi nu'ula cuide' xu'ube' be' xriwe',
ne dxenné xa'abe' ne chee be' xriwe' na'. Binu'ula
niga xu'ube' lu na' benne' ca' dxuluchinene' lebe'
xXadia, na' Xranabe' ca' dxelezile'e dumi da dxezibe’,
dxenné xa'abe'. 17 Bi nu'ula niga guzu laube' za'be’
cuzru Pablo ne netu’, dxennabe' zizraj:

—Benne' cani dxelune' zrin chee Dios szrente,
ne dxuluzenne'le'e djala gunle lale.

18Zane'zra benbe' cani cadxa guque Pablo zede,
na' bexéchaje', ne guzre' be' xriwe' da xu'ube":

—Lu La Jesucristo dxenna be'eda’ lue' xedxuaju'
lu bel-1a' dxen chee bi nu'ula niga.

Na' be' xriwe' na' bedxuajte na.

19 Gate benne' ca' dxuluchinene'-be' xadia
guleque bé'ene' québedxa bi xelexezi'e ne cheebe’,
na' gulel-le' Pablo ne Silas, na' guleché'e benne'
cani lau benne' xu'u lawe' naga zua chale'aj xu'u

lawe' blau. 20 Na' buluzue' benne' cani lau benne'
xu'ulawe' ca', na' gulenné"

—Benne' cani zaj naque' judio ne dxelun
zréajene' benne' zaj zre'e xezre cheedxu, 21 ne
dxulusédene' ca naca da zjacalene', da quebe
gaca sidxu, ne quebe gaca gundxu na lawe' da

nababadxu Roma. ‘ ]
22 Nadxa benne' zaj zre'e xezre na' guledabague'

Pablo ne Silas, na' benne' xu'u lawe' na' gulenna
be'e xeleléchaje’ zra lana Pablo ne Silas, ne xelu'e
le' zrise. 23 Ca gudé beluele'e le', na' buluzré'e le'
lizre xia, ne gulennd bé'ene' benne' xu'u lu ne'e
lizre xia na' guxde Xannie' benne' ca'. 24 Gate
benne'ca gulennd be'e, na' bzre'e le' zane' 1ézxudxa
ne bzre'e ni'a benne' ca' lu xedxu chee cuaga da
dxuxrunani'e.

25 Gate gula dxela Pablo ne Silas dxu-
luchdlajlene’ Dios, ne dxelul-le' da dxelde 1a'ane'
Dios, na' xezicadxa benne' zaj zre'e lizre xia
dxuluzé nague' chee'. 26 La' na'te guzru'le'e da
bxrize na ca naca lizre xia, na' belexalaj xtgute
dxa xu'u ca', ne belexexezre du xia da zaj nadxéaj
ni'a xugute benne' ca' zaj zre'e lizre xia. 27 Na'
benne' xu'u lu ne'e lizre xia na' bebane’, ne gate
blé'ene' zaj naxalaj dxa xu'u ca' chee lizre xia,
gulaje' xia chee xute cuine' lawe' da dxéquene'
ba buluxuzrunnaj benne' ca' zaj zre'e lizre xia.
28 Pablo gudxezre xe'e, guzre'le":

—~Quebe bi gune cuinu'. Xugutentu' zuantu' niga.

29Nadxa benne'na'xu'ulune'elizre xia gunabe'
tu xi', na' guxu'u chégiie', dxezrizequeze' xXel-la' dx-
ezrebe, na' bzu zribe' lau Pablo ne Silas. 30 Nadxa
guléaje' benne' ca' ne bchebe'le":

—Le'e, benne', ¢bizra dxal-la' guna' chee la'?

31Benne' ca' belexechebe"

—Guxéajle chee Xranadxu Jesucristo, na' lau’, ne
cad'anqueze benne' zaj zre'e lizru'.

32 Na' buluchdlajlene’ le', ne xugute benne' zaj
zre'e lizre' ca naca dizra' chee Xrdnadxu. 33 Lu
xela na'queze benne' na' xu'u lu ne'e lizre xia
gudibe' we' chee Pablo ne Silas, na' ca gudé na/,
le' ne xtuigute benne' zaj zre'e lizre' guledxue' nisa.
34 Ca gudé na' beche'e Pablo ne Silas lizre', na'
bnézruje' da gulawe', na' le' ne benne' zaj zre'e
lizre' gulebéle'ene’ lawe' da ba guléajle'e chee Dios.

35 Che zilala benne' xu'u lawe' ca' gulesel-le' bi
xra'aga lau benne' na' xu'u lu ne'e lizre xia, ne
gulennd bé'ene'le' gusane' Pablo ne Silas. 36 Nadxa
benne' na' xu'ulu ne'e lizre xia guzre' Pablo:

—Benne' xu'u lawe' ca' gulennd bé'ene' neda’
gusana'le'e. Na'a waca xedxuajle du lazrele.

37Pablo guzre' bi xra'aga ca":

—Netu' nababantu' Roma, na' beli'e netu' lawela
benne' xezre ca', ne quebe ne xuluchi'e cheentu’,
na' buluzré'e netu' lizre xia. Na'a ¢dxeléquene'
xulusane' netu' bagacheze? Quebe gaca. Xelida
léqueze’ xelexebéaje' netu'.

38 Bi xra'aga ca' xeajlexezénnebe' benne' xu'u
lawe' ca’, na' benne' cani belezrebe' gate guleque
bé'ene' Pablo ne Silas zaj nababe' Roma. 39 Na'
Xjaque' lizre xia na', ne gulenabe' Pablo ne Silas
xelezi zrene' chee'. Nadxa belexebéaje' le', ne
gulata' xuene' le' xelexedxuaje' xezre na'. 40 Gate
Pablo ne Silas belexedxuaje' lizre xia na', na'
xjaque' lizre Lidia, na' ca gudé buluchalajlene'
biche ljwézredxu ca’', ne bulutipe' lazre', na' be-
sid'que'.

17

Benne' zaj zre'e xezre Tesalonica dxeleddbague
Pablo

1 Nadxa Pablo ne Silas guledée' xezre Anfipolis,
ne xezre Apolonia, na' belezrine' xezre TesalOnica,
naga zua tu xudau' chee judio ca'. 2 Pablo guxiaje'
xudau' na', na' ca dxunqueze' bchalajlene’ benne'
ca' tu tu zra dxulupd'ane' du chunna da gazre zra.
3 Ca da naxuaj nalu xiche chee Dios, bzéajni'ine’' l¢'
ben na ba xen Cristo guzi guzaque', ne gutie', na'
ca gudé na' ben na ba xen bebane' ladujla benne'
gate. Na' guzre' benne'ca":

—]Jesus nigaqueze, bénnea' dxuzenda' le'e chee’,
naque' Cristo, Bénnea' guchebe lazre' Dios sel-le'.

4 Nadxa bal-la benne' judio ca' guléajle'e chee
Jesus, ne gulaque' tuze Pablo ne Silas. La gazqueze
guléajle benne' zan benne' griego, ne nu'ula zan
zaj naque' nu'ula blau. > Benne' judio ca', benne'
quebe dxeléajle'e chee Jesus gulaque' xa lazre'
chee Pablo, na' buluchague' bal-la benne' ca' dx-
elune' da calela dxeledaze', ne bulutupa ljwezre',
na' buluzue' stebe ca naca benne' xezre. Gulu'e
xadia lizre Jason, dxelexilaje' Pablo ne Silas, chee
xelebéaje'le’, ne xuludée'le' luna' benne' xezre ca'.
6 Gate quebe belexezrelne' Pablo ne Silas lu xu'u
na', nadxa beleché'e xadia Jason ne xebal-la biche
ljwézredxu ca'lau benne' xu'ulawe' ca' chee xezre,
na' dxelebezre xe'e, dxelenné"

—Benne' ca', benne' ba belun zréajene' ca naca
benne' zaj zre'e xezr la xu, cd'anqueze ba belelé'e
niga. 7Jason nigd ba gulu'e benne' ca' lizre'. Ca
naca benne' ca' dxeledabague' da bdxixruj bea

T

César lawe' da dxelenné' zua xetl wenna bea, tu
benne'le' Jesus.

8 Gate belenne' da cani, na' benne' xezre ca', ne
benne' xu'u lawe' ca' gulezue' stebe. 9 Jason, ne
biche ljwézredxu ca' bulucd'ane' dumi chee gulezi'e
lataj, na' benne' xu'u lawe' ca' bulusane' le'.

Pablo ne Silas dxelezrine’ xezre Berea

10 Nadxa biche ljwézredxu gulé'e Pablo ne
Silas chee xesi'aque' chizrela, chee chjaque’
xezre Berea. Gate belezrine' na', na' beld'e lu
xudau' chee judio ca'. 11 Benne' judio cani zaj
nacadxe' zren lazre' ca benne' Tesaldnica ca'
lawe' da du lazre' gulezi'e dizra' chee Dios, na'
tu zra tu zra dxululabe' lu xiche chee Dios chee
xuluxie' che naca da li da dxelé'e le'. 12 Ca'an
guca, benne' zan benne' judio ca' guléajle'e chee
Jesus, ne cd'anqueze benne' griego. Benne' zan
guléajle'e, nu'ula blau ca', ne benne' biu ca'
13 Gate benne' judio ca' zaj zre'e xezre Tesaldnica
guleque bé'ene' dxuchalaj Pablo dizra' chee Dios
lu xezre Berea, na' belezrine' na', ne gulegu'u
xel-le' bénneache chee xeleddbague' Pablo ne Silas.
14Biche ljwézredxu ca'la gulesél-la'te' Pablo chéaje'
dxu'a nisadau', na' Silas ne Timoteo belexega'ane'
lu xezre Berea. 15 Benne' ca' zjacalene' Pablo
beleché'e le' lu xezre Atenas. Nadxa benne' ca'
belexezrine' lazrie', ne gulé'e Silas, ne Timoteo
chjacazegue' naga zua Pablo.

Da dxun Pablo lu xezre Atenas
16 Dx4cate na' Pablo dxebeze' Silas ne Timoteo
naga zue' lu xezre Atenas, na' guzuale'e stebe gate
blé'ene' ca naca xezre na', ni' naze nitale'e bedau'

xiaj. 17 Chee le na' bchdlaje' lu xudau' chee judio
ca' nen benne' judio ca’, ne xezicala benne' ca'
zjacalene' da naca chee Dios, na' tu zra tu zra
bchalajlene' benne' ca' zaj zre'e lawe' xi'a. 18 Bal-la
benne' zjacalene' ca naca da dxulusede benne' ca'
zaj le' benne' epicureo, ne benne' estoico gulezu
lawe' dxuluchalajlene’ Pablo. Bal-le' gulenné':

—¢Bizra Xega benne' wechalaj niga dxi'u?

Na' xebal-le' gulenné"

—Dxéquentu' naque' benne' dxuse dizra' chee
dios zitu' ca'.

Ca'an gulenné' lawe' da dxuchalaj Pablo dizra'
chawe' ca naca chee Jesus, ne ca naca chee xel-1a'
dxexeban. 19 Nadxa guleché'e Pablo lu lataj nazi
le na AreoOpago, naga dxelezragaqueze' bi xuluzén
ljwezre'. Na' buluchebe' Pablo:

—¢Waca guzénenu' netu' ca naca da cube niga da
dxusédenu' bénneache? 20 Lue' dxuchdlaju' dizra'
da quebe ne xénentu', na' dxaca lazrentu' nézentu'
bi zéaje ca naca da cani.

21 Cani gulenné' lawe' da dxuluzé nagaze, ne
dxuluchalajze ca naca tu dizra' cube xugute benne'
Atenas, ne benne' zitu' ca' zaj zre'e xezre na'.

22 Nadxa Pablo guzé' laduj benne' ca' zaj zre'e
Areolpago na', na' guzre'le":

—Le'e, benne' Atenas, ca naca xXugute da dx-
elé'eda’, dxulé'e na dxdpale'ele ba ld'ana dios cheele
ca,, 23 lawe' da gate guda' neda' gunnd'a ca zaj
naca xudau' ca' naga dxue la'anale dios cheele ca’,
na' ble'eda’ tu xudaudau' naga naxuaj dizra' cani:
Chee Dios Quebe Nu Nunbea. Na'a, Dios na' dxue
la'anale le'e, ne quebe nunbeale Le', chee Dios na'
dxuchalajlena’le'e.

24 °Naque' Dios na' bene' xezr la xu nigd, ne
xugute da de lawe na. Naque' Xrane xabda, ne
Xrane xezr la xu nigd. Quebe zue' xudau' da
nun ni'a na' bénneache. 25 Quebe nachinene' bi da
gaca xelun bénneache chee Le' lawe' da dxunna
Dios nd'queze Xugutedxu xel-la' naban, ne be' da
dxeca'adxu, ne xugute da de.

26 'Tuze benne' bene' naque' xra xugute cue'
xezr la xu ca' chee che'e du gabi'i xezr la xu, na'
blé'ene' zra, ne lataj naga dxal-la' xelezré'e, 27 chee
xelexexilaje' Dios chee djala xelexezrelne' Le'lacala
quebe xelinbea xannie' Le', san da li Dios quebe
zue' zitu' naga zua tu tudxu dxi'u. 28 Ne chee Dios
nigad naca bandxu, ne dxedadxu, ne zradxu. Naca
ca gulennd bal-la benne' wila cheele, gulenné"
“Ndacadxu xrtia Dios.” 29 Che ndcadxu xrtia Dios,
quebe dxal-la' guéquedxu naca Dios ca tu bedau'
oro, u tu bedau' plata, u tu bedau' xiaj, da zaj
nun bénneache cateze dxululaba lazrequeze'. 30Dios
bzue' chala'ala da belun bénneache ca ni'te lu xel-
la" quebe zaj neze chee', san na'a dxennd bé'ene'
XUgute benne' gateteze zaj zre'e xelexebi'i lazre'.
31 Dios ba nuzue' tu zra gate guchi'e chee xugute
bénneache lu da xrlataje chee' lu na' tu benne' ba
gucd'ale',na' chee daniga bzue'tuda dxunna bea
na gate bsebane' bénnea' ladujla benne' gate.

32 Gate benne' ca' belenne' dizra' nigd ca naca
chee tu benne' bebane'ladujla benne' gate, na' bal-
le' belun le' chee', ne xebal-le' gulenné':

—Waca guchalajlenu’ netu' ca naca da niga xetu
zra.

33 Nadxa Pablo bezé'e naga zaj zra' benne' ca'.

34 Bal-la benne' ca' guléajle’'e chee Jesus, na' gu-

laque' Pablo tuze. Ladujla benne' cani zua Dion-
isio, benne' naque' tuze nen benne' dxelezrague'
Aredpago na', ne tu nu'ula le' Damaris, ne xebal-la
benne’ ca'.

18

Pablo dxezrine' xezre Corinto

1 Gudé na' beza' Pablo xezre Atenas, bexiaje'
xezre Corinto. 2L.uXezre na' Xxeajxraque' tubenne'
judio le' Aquilo, naque' benne' nababe' tu xezre
nababa Ponto. Lateze ba guca belexezrin Aquilo,
ne zru'ule' Priscila ga na'. Benne' cani besia'que’
xezr la xu Italia lawe' da gunna bea César Claudio
xelexedxuaj xugute benne' judio ca' xezre Roma.
Pablo guxiaje' Xxeajnné'e Aquilo ne Priscila, 3 na'
lawe' da tuze ca naca zrin da dxelun Pablo ne
Aquilo, dxelune' xu'u xide zra be xixre' da dx-
elutie' chee benne' dxjaca wedil-la, na' bega'ana
Pablo nen benne' cani chee xelune' tu zren zrin.
4 Tu zra tu zra gate naca zra dxulupd'ana judio
ca', Pablo zéaje' lu xudaudau' chee judio ca' naga
bchalaje’, ne blé'ene' benne' ca', benne' judio, ne
benne' quebe zaj naque'judio, Jesus naque' Cristo,
Bénnea' guchebe lazre' Dios sel-le'.

> Gate belezrin Silas, ne Timoteo ga na', gudé
belexesi'aque' Xezre ca' zaj nababa Macedonia,
na' Pablo tu dxuchadlajzqueze' dizra' chee Dios, ne
dxulé'ene' benne' judio ca' da li Jesus naque’ Cristo,
bénnea' nasel-la Dios, bénnea' dxelebeza judio
ca'. 6 Benne' judio ca' gulezu lawe' dxeleddbague'
Pablo, ne dxelenné' schanni' chee'. Nadxa Pablo
guzribe' gaban chee' da dxulé'e na dxebéaj xichaje'
benne' ca', dxenné"

—Le'e nabdgale chee xel-la' gute chee bénne'du
xu'ule. Québedxa nabaga' neda' chee na lawe' da
ba bzenda' le'e dizra' chawe' chee Cristo. Na'atela
guchdlajlena’ benne' quebe zaj naque' judio.

7 Bezé'e lu xuddudau' na', na' bezrine' lizre tu
benne' le' Justo, benne' dxucd'ana szrene' Dios ne
zua lizre' cuita xuddudau' chee judio ca'. 8 Na'
Crispo, benne' xichaje chee xudaudau' chee judio
ca, ne ca naca benne' zaj zre'e lizre' guléajle'e
chee Xranadxu. Ca'anqueze benne' zan benne' Cor-
into, gate belenne' dizra' chee Dios, guléajle’e ne
guledxue' nisa. 9 Nadxa Xrdnadxu ble'e lawe' Pablo
tu zre' tulu da ble'e Dios le', ne guzre'le":

—Quebe zrebu'. Bchalajteze, ne quebe sua zriu'.
10Neda' zualena' lue', na' quebe nu seque' bi gune
lue' lawe' da zaj zrdle'e benne' zaj naque' chia' lu
Xezre niga.

11 Ca'an guca, begd'ana Pablo tu iza xugachaj lu
xezre Corinto, dxusédene' benne' ca' dizra' chee
Dios.

12 Lu zra ca' gate naca Galion benne' xu'u lu
ne'e xezr la xu na' naga nababa Acaya, walaz chee
Roma, na' benne' judio ca' guleddbague' Pablo.
Beleché'e le' xu'u lawe’, 13 ne gulé'e benne' xu'u lu
ne'e xezr laxuna'

—Benne' nigd dxedé' dxegu'u xel-le' bénneache
chee xelue ld'ane' Dios, ne xelune' tu da dxedabaga
da nadxixruj bea cheentu'.

14 Pablo ba zue' guchdlaje' gate Galién guzre'
benne' judio ca":

—Chela naca na chee tu da dxuzua chald'ala da
bdxixruj bea César u chee tu da zrinnaj zren, na'
gun na ba xen xenda' ca da dxennale le'e, benne'

judio. 15 Lawe' da naca na chee dizra'ze, ne chee la
tubenne’, ne chee da nadxixrujbeanacheézele, le
gucd'anachawe'nalé'equeze,lawe' da quebe dxaca
lazra' neda’ guchi'e da dxaca chee da ca'.

16 Nadxa bebéaje' benne' ca' lu xu'u lawe' na'.
17 Nadxa xugute benne' griego gulel-le' SOstenes,
benne' xichaje chee xudaudau' chee judio ca’, ne
belu'e le' lau benne' xu'u lu ne'e xezr la xu na', le'
Galion. Galion na' quebe be'lazre'e chee dana'.

Pablo dxezrine’ xezre Antioquia, na’ dxezu lawe'
Zégje' da guxunne'lasa zéaje' wen zrin chee Cristo

18 Pablo begd'ane' xezre na' xezane' zra. Gudé
na' bze' biche ljwézredxu ca' dizra', na' guxud'e tu
lu da dxedd lawe' nisadau' zéaje' naga nababa Siria
tu zren nen Priscila ne Aquilo. Lu xezre Cencrea
nédxudxa gate za chu'e lu da dxeda lawe' nisadau',
Pablo bzuate' xideze Xichaje', da dxunna bea na
zua tu da nachebe lazre' gune' lau Dios. 19 Gate
belezrine' lu xezre Efeso, Pablo bsane' Priscila ne
Aquilo, na' guxiaje' lu xuddudau' chee judio ca’, ne
bchalajlene' judio ca' zaj nazrague' na'. 20 Benne'
ca' gulata' xuene' le' xegd'anadxe' xetu chi'i, na' le'
quebe guca lazre'. 21 Nadxa Pablo bze' benne' ca'
dizra', dxenné':

—Dxun na ba xen xezrina' sua' Jerusalén chee
Suaqueza'lulanida ba za'. Weld'aqueza' xedajnna'a
le'e che gunna Dios lataj.

Na' guxu'e lu da dxeda lawe' nisadau', ne bezé'e
Efeso na'. 22 Gate bezrine' xezre Cesarea, Pablo
guxiaje' Jerusalén xeajape' diuzre benne' ca' dx-
eléajle'e chee Jesus, na' gudé na' guxiaje' xezre
Antioquia. 23 Ca gudé guzue' na' tu chi'i, na' bezé'e

na', gudeée' tu tu xézredu ca' zaj nababa Galacia, ne
Xezre ca' zaj nababa Frigia, dxutipe' lazre' benne'
ca' dxeléajle'e chee Jesus.

Apolos dxuchdlaje' dizra' chee Dios lu xezre Efeso
24 Calu zra ca' tu benne' judio le' Apolos bzrine'
lu xezre Efeso, naque' benne' xezre Alejandria, lu
xu Egipto. Naque' tu benne' nupa'ale'e xrtizre/,
ne nunbeale'e da naxuaj na lu xiche chee Dios.
25 Naxéajni'ile'ene' ca naca chee Xrdnadxu, ne dute
lazrdawe' dxuchalaje’, dxusédene' cateze naca chee
Jesus, lacala dxusédezene' xel-la' dxuchua nisa ca
ben Juan. 26 Apolos guzu lawe' dxusédene' benne'
ca' zaj zre'e xudaudau' chee judio ca' du lazre'.
Gate belén Priscila, ne Aquilo chee', na' guleché'e
le' chald'ala, ne buluzéajni'idxene' le' cateze naca
dizra' chee Dios. 27 Ca gudé na', gate guca lazre'
Apolos chéaje’ naga nababa Acaya, bi bichedxu ca'
bulutipe'lazre’, ne buluzuaje' tu xiche chee benne'
ca' dxeléajle'e chee Jesus zaj zre'e xezre ca' zaj
nababa Acaya na' chee xelezi' lu ne'e Apolos na'.
Gate bzrin le' naga nababa Acaya, gucalele'ene’
benne' ca', na' Dios be'e le' lataj guléajle’e chee
Jesus. 28 Apolos blé'ene' lau xugute benne' ca' ca
dxeleque zréaje benne' judio ca', ne blé'ene' ne
chee da naxuaj na lu xiche chee Dios Jesus naque'
Cristo, Bénnea' nasel-la Dios, Bénnea' dxelebeza
judio ca'.

19

Pablo dxezrine' xezre Efeso
1 Dxdcate zua Apolos lu xezre Corinto, na' gudé
Pablo xézredu ca' zaj dxe'laduj xi'a ca', na' bzrine'

lu xezre Efeso naga xeajxraque' bal-la benne' dx-
eléajle'e chee Jesus. 2Na' bchebe' benne' ca':

—¢Guzi'le le'e Be' La'azxa gate guxeajlele?

Belexechebe"

—Ne quebe xénentu' che zua Be' La'azxa.

3 Nadxa Pablo bchebe' benne' ca'”:

—¢Bi xel-la' dxedxua nisa guzi'le le'e?

Benne' ca' belexechebe':

—Xela dxuchua nisa ca ben Juan.

4Na' gunnd Pablo, guzre' benne' ca":

—Awe', Juan bchue' nisa benne' ca' belexebi'i
lazre', san guzre' benne' ca' dxal-1a' xeléajle'e chee
Bénnea' xide' ca te chee le', da zéaje na, chee Jesus,
Bénnea' naque’ Cristo, nasel-la Dios.

5 Gate belenne' da nigd, na' beledxue' nisa lu
La Xrdnadxu Jesus. 6 Gate bze na' Pablo benne'
ca’, na' guzuale Be' La'azxa le', na' gulenné' dizra'
chee benne' zitu' da quebe bulusede’, ne bu-
luchdlaje’ waldz chee Dios. 7 Benne' cani zaj naca
chazrinnue'.

8Lawe' chunna beu' dxeaj Pablo luxu'u ca' naga
buluzraga judio ca' naga bchdlajlene' benne' ca'
dizra' chee Dios, ne blé'ene' benne' ca' nacadalida
dxuchalaje' ca naca xel-la' dxenna bea chee Dios.
9 Bal-le' belun zide' lazrdawe', ne quebe gulaca
lazre' xeléajle'e chee Jesus, na' gulenné' schanni'
cheedizra' chawe' canaca chee Jesuslawela benne’
ca'. Nadxa Pablo bezé'e naga zaj zra' benne' ca',
ne guché'e benne' ca' dxeléajle'e chee Jesus lu xu'u
ga dxusede tu benne' le' Tiranno, na' lu xu'u na'
bchdlajlene’ benne' ca' tu zra tu zra. 10 Ca' bene'
lawe' chupa iza, na' ca'an guca Xugute benne' zaj
zre'exezre ca' zajnababa Asia belenne' dizra' chee

Xranadxu Jesus, benne' judio ca’, ne benne' quebe
zaj naque' judio. 11 Dios bene' xel-la' waca zri'a
ca'lu na' Pablo lu zra ca'. 12 Ca'an guca, gulequé'e
ladxe' ca' da dxuchéaj xichaj Pablo, neladxe'ca'da
bde'e lachu'e, na' beli'e na naga zaj de benne' we'
ca’, na' benne' cani belexexaque' ca naca Xizrawe'
da zaj nape', na' be' xriwe' ca' belexedxuaj na lu
bel-la' dxen chee benne' ca'.

13 Bal-la benne' judio ca', benne' dxeledé' dx-
elexebéaje’ be' xriwe' ca' lu xichaj lazxdau benne’
ca, gulaca lazre' xuluchinene' La Xrdnadxu Jesus
chee xelexebéaje' na, na' gulé'e be' xriwe' ca':

—Dxennd bé'entu' le'e xedxuajle lu xichaj
lazxdau benne' niga lu La Jesucristo, Bénnea'
dxuchalaj Pablo chee'.

14 Cani belun gazre benne' zaj naque' zri'ine tu
benne' judio le' Esceva, naque' tu benne' Xichaje
chee bxruze ca'. 15 Gate belune' cani, be' xriwe' na'
bechebe na chee"

—Nunbe'a Jesus, ne nezda' nua' Pablo, san le'e,
¢nuzrale'e?

16 Gate gunnd na da nigd, na' benne' biu na'
xXu'e be'xriwe' na', guxritie' guzriache'e benne' ca,
na' dute xel-la' wal-la chee' bucule' xtigute benne'
ca, na' bé'le'e benne' ca' cadxa buluzrunnuje' lu
xXu'u na' gala' xideze, ne dxelaque' dxen. 17 Xugute
benne' zaj zre'e xezre Efeso, benne' judio ca', ne
benne' quebe zaj naque' judio, belenne' ca guca
danigd, na' chee le na' belezrébele'e, ne bulucd'ana
szrene' La Xrdnadxu Jesus.

18 Cd'anqueze benne' zan ladwela benne' ca'
dxeléajle'e chee Jesus belelé'e dxelexrualepe’
da calela da belune', 19 na' benne' zan, benne'

belune' xel-la' wazrd', zaj nu'e xiche chee wazra',
na' buluzezxe' na lau xugute benne' ca'. Gate
bululabe' ca gulezaca xiche ca', na' gulenézene'
gulezaca na ca gazxu gaxua cue' tu gaxua dumi
plata. 20 Ca'an guca, guxiaj bzriluj dizra' chee
Xranadxu, ne ble'e na xel-la' waca chee na.

21 Gudé na' Pablo guca lazre' tée' xézredu ca'
zajnababa Macedonia, ne Acaya, na' te na' chéaje’'
xezre Jerusalén. Gunné' ca te chéaje’ Jerusalén,
na' dxal-la' cheajte' xezre Roma. 22 Nadxa gusel-
le' chupa benne' dxelacale le', Timoteo ne Erasto,
naga nababa Macedonia, dxacate begd'ana le' xetu
chi'i naga nababa Asia.

Benne' xezre Efeso dxeleddbague' Pablo

23 Ca lu zra na' benne' zan guleddbague' dizra'
chawe' ca naca chee Jesus, 24 da na' guca na
ne chee tu benne' le' Demetrio, benne' gubizre
plata. Benne' nigd dxune' nichudu ca' da zaj naca
plata ca xudau' chee dios nu'ula le' Diana, na'
benne' ca' dxelunlene' le' zrin nigd dxelezi'le'e
dumi. 25 Demetrio na' bchague' benne' cani tu
Zren nen xezica benne' dxelune' zrin cani, na'
guzre' benne' ca":

—Le'e, benne', nézquezle lu zrin nigd dxaca
cheedxu da chawele'e, 26 na' ca dxelé'equezle le'e
ne dxenle, Pablo niga dxedé' dxenné' dios ca' da
zaj nun bénneache quebe zaj naca na dios, na'
cani ba bsédene' benne' zan, quega Efeso nigaze,
san du ca nababa Asia. 27 Da niga ndcale'e na
stebe cheedxu, lawe' da ca naca zrin cheedxu niga
nazruzre cuia Xi na, ne la gaze xudau' chee dios
nu'ula Diana nazruzre nite xel-la' nuzé chee na,

na' cani xegd'ana ditaj ca naca xel-la' szren chee
dios nu'ula, bénnea' dxelue 14'ana ca naca benne’
zaj zre'e ga nababa Asia, ne du ca naca bénneache
zaj zre'e xezr la xu.

28 Gate belenne' da nigd, na' belezra'ale'e benne'
ca', ne gulebezre xe'e, dxelenné"

—ijGa'ana szren Diana, dios cheedxu, benne'
Efeso!

29Na' ca naca benne' zaj zre'e xezre na' guleque
zréajene’. Gulele' Gayo, ne Aristarco, benne'
Macedonia dxeledalene' Pablo, na' gulezrube xue'
benne' cani chale'aj xu'u lawe'. 30 Pablo guca
lazre' chu'e na' chee guchalajlene' benne' ca’, san bi
bichedxu ca' quebe gulegu'e le' lataj. 31 Ca'anqueze
bal-la benne' xu'u lawe' chee xezre ca' zaj nababa
Asia gulesel-le' benne' xeajezre' Pablo quebe dxal-
la' chu'e na'. 32 Dxdcate na', naga zaj nazraga
benne' ca', bal-le' gulebezre xe'e, tu da dxelenné’,
na' xebal-le' dxelebezre xe'e, dxelenné' da xula,
lawe' da beledxé'ena zraga benne' zan, na' benne'
zante quebe zaj nézene' bizr chee na' zaj nazrague'
na'. 33 Nadxa benne' judio ca' buluzue' Alejandro
lau benne' ca' chee guzéajni'ine' le' ca naca da
nigd, na' le' guchisa ne'e chee xelezua zri benne'
ca' lawe' da guca lazre' guchdlajlene' benne' zan
ca' da gacale na judio ca'. 34 Gate benne' zan ca'
guleque bé'ene' naque' benne' judio, na' gulebezre
Xa'a xugute' ca chupa hora, dxelenne"

—ijGa'ana szren Diana, dios cheedxu, benne'
Efeso!

35 Nadxa benne' dxuzuaje' ne chee xezre na/,
gate ba bzua zrie' benne' zan ca', gunné"

—Le'e, benne' Efeso. Ca naca bénneache zaj
zra' xezr la xXu niga zaj nézene' benne' zaj zre'e
xezre Efeso nigd zaj nabague' xuluxue' xudau'
chee dios nu'ula Diana, ne beddau' chee' da bexruj
na zran xabda. 36 Quebe nu seque' tdbaga' da niga.
Chee le na' le sua zrize, ne quebe bi gunle da
quebe ne guxue xdnnele. 37 Benne' cani nache'le
niga quebe bi da calela ne xelune', ne quebe
bi schanni' ne xelenné' chee dios nu'ula cheele.
38 Che Demetrio, ne benne' ca' dxelune' zrin nen
le' dxelaca lazre' xelagu zria chee tu benne’, zaj
zra' benne' dxuluchi'e da dxaca, ne zaj zua xu'u
lawe' ca’ naga gaca xelawe' zria chee benne' ca'.
39Na' che le'e bi xetu da ndbale, dxal-la' nabale na
naga zaj nazraga benne' xu'ulawe' ca dxenna bea
da bdxixruj bea César. 490 Na'a ziadxu stebe ga gaze
nu gagu zria cheedxu ca naca da bendxu, xelenné'
dxedabagadxu xu'u lawe' lawe' da quebe seque’ bi
xechébedxu che nu gagu zria dxi'u ne chee da
gucana'a.

41Ca gudé gunné' da nigd, na' bze' benne' zan ca'

dizra'.
20
Pablo dxedée’' ganababa Macedonia ne Grecia

1 Gate gudé guca da stebe na' lu xezre Efeso, na'
Pablo btupe' benne' ca' dxeléajle'e chee Jesus chee
guzéajni'ing' le'. Nadxa bze' benne' ca' dizra', ne
bnide' le', na' guzé'e zéaje' Xezre ca' zaj nababa
Macedonia. 2 Xeajné'e bichedxu ca' zaj zre'e xugute
xézredu ca', ne btipale'e lazre' benne' ca' ne chee
dizra' da bchalajlene’ le'. Ca gudé na' bezrine'
naga nababa Grecia. 3 Begd'ane' na' chunna beu',

na' gudé na' gate ba zuate' chu'e tu lu da dxeda
lawe' nisadau' chéaje' xezre ca' zaj nababa Siria,
guque bé'ene' ba zaj nun judio ca' ca da xelune'
chee'. Chee le na' gulu'u bi'e xezé'e ni'e tée'
naga nababa Macedonia. 4 Belun le' tuze Sopater,
benne' xezre Berea, ne Aristarco, ne Segundo,
benne' xezre TesalOnica na', ne Gayo, benne'
xezre Derbe, ne Timoteo, ne Tiquico, ne Trofimo,
benne' ca' chee xezre ca' zaj nababa Asia. 5 Bi
bichedxu cani gulebia lawe' launtu’, neda', Lucas,
ne xezicadxa ljwezre Pablo, na' gulebeze' netu' lu
xezre Troas. 6 Netu', gate gudé lani gate dxelagu
benne' judio xeta xtila da quebe nachixre cua
zichaj chee na, guxd'untu' tu lu da dxeda lawe'
nisadau', na' beza'ntu' xezre Filipos. Zra gazxu' zra
na' xeajzrentu' bi bichedxu ca'lu xezre Troas, naga
guzuantu' gazre zra.

Da ben Pablo lu xezre Troas

7 Zra nedxu chee da gazre zra bezrdgantu'
chee gaguntu' da dxusa lazredxu ca guca gate
gute Xranadxu, na' Pablo bsédene' bi bichedxu
ca'. Ben na ba xen xeza'ntu' zra xula, na' chee
le na' bchalajqueze Pablo cadxa bzrinte dxela.
8 Nazragantu' tu Xxu'u da zua chunna cuia sibe, na'
zaj zéle'e xi' da dxuluseni na. 2 Tu bi cuide’ zriabe'
ga dxu'uleni', na' gate Pablo bsetunnadxe' Xrtizre',
na' guca wasele'e bi cuide' na', na' naga xeajchete
na, na' dxasetebe' gubixrebe' chunna cuia sibe, na'
xeajlechise’-be' ba natebe'. 10 Nadxa betaj Pablo,
na' gulégiie' bequé'e-be’, ne bnide'-be'. Nadxa
guzre' bi bichedxu ca'":

—Quebe zrébele. Nabanbe'.

11 Nadxa Pablo begliéne' bezrine' chunna cuia
sibe na'. Na' bzuzruje' xeta xtila gudawe', na'
bezu lawe' dxuchalaje’ cadxa guxani'te. Zra na'
bezé'e na'. 12 Nadxa bichedxu ca' belexeché'e bi na’
gubixrebe' ba bexaca banbe’, na' xagute' gulezue'lu
xel-la' dxelezrénlazre'.

Pablo dxexeze'e xezre Troas xezrine' xezre
Mileto
13 Netu' guzria launtu' lau Pablo, na' guxu'untu'
lu da dxeda lawe' nisadau'’, na' bzrintu' Xxezre Ason
naga xezragantu' Pablo ca ba nun le' lawe' da guca
lazre' zéaje' ni'aze'. 14 Gate bezrdgantu' le' lu xezre
AsOn, na' guxu'e lu da dxedd lawe' nisadau' naga
xu'untu', na' guxiajntu' xezre Mitilene. 15Beza'ntu'
na', na' zra xula bedentu' le nna' xezre Quio, na'
xXetu zra, zra xula bezrintu' lu xezre Samos. Na'
guzuantu' Xezre Trogilio naga bezi' lazrentu', na'
zra xula bzrintu' xezre Mileto. 16 Ca' bentu' chee
quebe guzré'tecantu’' naga nababa Asia. Chee le
na' Pablo quebe guca lazre' chéaje' Efeso lawe' da
guca lazre' xezrinze' lu xezre Jerusalén chee sue'
na'lu zra Pentecostés che ba guca.

Pablo dxuchdlajlene’ benne’ gula dxeléajle'e chee
Jests, benne' zaj zre'e Efeso

17 Ca zrantu' lu xezre Mileto, Pablo gusel-le' tu
benne' cheajnné' benne' gula ca' dxeléajle'e chee
Jesus zaj zre'e xezre Efeso. 18 Gate beleld' benne'
ca', Pablo guzre'le"

—Le'e nézquezle ca bena' neda' xugute zra ca
gudé bla'a ga nababa Asia. 19 Xugute zra guzua'
lawela le'e dxuna' zrin chee Xranadxu dute xel-1a'
dxexruj lazre', ne zane' lasa gudxezra', na' gudéa'

lu zane' da guzxaca' ca naca da gulaca lazre'
benne' judio ca' xelune' chia'. 20 Bchdlajlena’ le'e
Xugute da naca na xrlataje, ne bsédeda'’ le'e lawela
benne' zan, ne lizrquezle. 21 Benne' zaj naque'
judio, ne benne' quebe zaj naca judio, guchequeza'
benne' ca' dxal-la' xelexebi'i lazre' lau Dios, ne
xeléajle’e chee Xrdnadxu Jesucristo. 22 Na'a zexd'a
Jerusalén, ca dxennd be'e Be' La'azxa neda', ne
quebe nezda' bi gaca chia' na'. 23 Tuze da nezda',
lu xugute xezre ca' naga dxedéa', Be' La'azxa dxe'e
neda' dxal-la' chu'a lizre xia, ne tea' zane' xel-l1a’'
zi'. 24 Quebe dxebe'a gunne xue chee da niga,
ne quebe bi zaca xel-la' naban chia’, san tuze che
gaca chéajlena’ ca naca da dxuna', ne chee gu-
sexuzrqueza' guna' ca naca da nusebaga Xranadxu
Jesus neda’, guchalaja' dizra' chawe' ca nazri'i Dios
dxi'u.

25°Nézquezda' netule le'e, ba bchdlajlena’ le'e ca
dxennd bea Dios, québedxa 1é'ele neda'. 26 Chee le
na',dxacalazra' xapa'le'e na'a, quebe nabaga'zria
ne chee tulele'e, 27]lawe' da ba bzenda'le'e canaca
da dxaca lazre' Dios gune', ne quebe bi bcd'ana'
da quebe bzéajni'ida' le'e. 28 Chee le na', le guxue
cuinale, ne le guxue ca naca benne' ca' nacale tuze,
benne' ca’' Be' La'azxa ba nuzue' le'e ladujla le' chee
chu'u lu na'le guxuele benne' ca' zaj nazrague'
chee Xrdnadxu, benne' ca' naxd'awene' nen dxen
cheéqueze'. 29 Nezda' gate xezd'a neda' xeleld'
bal-la benne' xelaca lazre' guzria xi'e benne' zaj
nazraga chee Xranadxu ca dxelun becu' xi'a, be
snia ca' dxuluzria xiba' zrila' ca'. 30 Ladujla le'e
weleld' bal-la benne' xulusédene' da wen lazre',
ne quega da li, chee chjacale benne' ca' dxeléajle'e

chee Jesus le'. 31 Chee le na', le guxue cuinale.
Le gusd' lazrele ca bena' chun iza, te zra ne
chizrela quebe bsana' bzéajni'ida' le'e tu tule le'e,
ne gudxézretea'.

32°Na'a, biche ljwezra', dxuzua' le'e lu na' Dios,
neludizra' chee xel-la'zri'ilazre' chee',danapana
xel-la' waca chee gun nale'e benne' chuchulazre/,
ne chee guzua na le'e lawela Xugute benne' ca' ba
guleaj Dios cheéqueze'. 33 Quebe guca lazra' neda'
si'a chia' dumi ne zra lana nu benne'. 34 Nézquezle
le'e ca bena’, bena' zrin nen ni'a nd'queza' chee
guta' da guchinneda' neda’, ne da gulechinne
benne' ca' gulaque' neda' tuze. 35 Blé'equezda'
le'e, ca'an dxal-la' gunle zrin chee séquele gacalele
benne' dxelexazrje. Bsa lazrele xXrtizra' Xranadxu
Jesus, gate gunné': “Ba neza zrendxa naca na chee
benne'dxunezruj, quézcalachee benne'si'lune'e.”

36 Ca gudé gunnd Pablo da nigd, na' bzu
zribe', ne bchalajlene’ Dios nen Xugute benne' ca'.
37 Xugute' gulebezre', na' bulunide', ne bulunupe'
Pablo. 38 Belexewi'inele'ene' lawe' da guzre' le'
québedxa xelelé'ene' le'. Na' xjacalene' le' naga
bexu'e lu da dxeda lawe' nisadau'.

21

Pablo dxezrine' xezre Jerusalén

1 Gate beza'ntu' naga zaj zra' bi bichedxu ca’,
na' bexu'untu' lu da dxeda lawe' nisadau', na'
bexiajteczentu' naga dxe' xezre Cos, na' zra xula gu-
dentu' naga dxe'xezre Rodas, na' gudé na' bzrintu'
xezre Patara. 2 Lu xezre Pdtara Xeajxrdcantu' tu
da dxeda lawe' nisadau' da zeaj na naga nababa

Fenicia. Na' guxu'untu' lu da dxeda lawe' nisadau'
niga, na' beza'ntu' na'. 3 Gate gudentu' naga dxe'
xezr la xu Chipre, blé'entu' na chala'a xéglala, na'
bexiajteczentu', bzrintu' lu xezre ca' zaj nababa
Siria. Lu xezre Tiro ben na ba xen xuluxulétaje’
xua' da nua da dxeda lawe' nisadau' na', na' chee
le na' bzrintu' na'. 4Na' bezragantu' benne' ca' dx-
eléajle'e chee Jesus, benne' zaj zre'e xezre Tiro na',
na' begd'anantu' nen benne' ca' gazre zra. Benne'
cani,lawe' da bzéajni'i Be' La'azxale' da gaca, gulé'e
Pablo quebe dxal-la' chéaje' Jerusalén. 5> Gate gudé
guca gazre zra ca, na' zua xezantu' na'. Xugute
benne' ca' dxeléajle'e chee Xranadxu, ne zru'ule' ca’,
ne bidu chee' ca' gusa'acalene’ netu' bedxuajtentu’
xXezre na', na' dxu'a nisadau' na' bzu zribentu'
bchélajlentu’ Dios. 6 Nadxa bze ljwézrentu' dizra',
ne bnidate ljwézrentu'. Nadxa bexu'untu' lu da
dxeda lawe' nisadau', na' bi bichedxu ca' belex-
ezrine'lizre'.

7 Beza'ntu' Tiro, gudentu' lu nisadau', ne
bzrintentu' xezre Tolemaida, naga bgapantu' bi
bichedxu ca' diuzre, ne begd'anantu' nen benne'
ca' tu zra. 8 Zra xula Pablo, ne netu' zralentu'
le' beza'ntu' na', na' bzrintu' xezre Cesarea. Na'
bzrintu' lizre Felipe, benne' dxedd dxuchalaje’
dizra' chee Dios. Naque' tu benne' gazre, benne'
ca' buluzua gubaz ca' xelune' zrin chee Jesus.
Begd'anantu' nen benne' nigd. 9 Felipe na' zaj zra'
tapa zri'ine' nu'ula quebe ne xuluchaga na'abe’, ne
dxuluchdlajbe' waldz chee Dios. 10 Guzuantu' na'
zane' zra gate bla' tu benne' le' Agabo chee xezre
ca' zaj nababa Judea. Naque' benne' dxuchalaje'
walaz chee Dios. 11 Agabo na' bide' bedajnné'e

netu'. Guqué'e bazxu dxu'a le'e chee Pablo, na'
bchéaje' na ni'a na' cuine’, dxenné"

—Be'La'azxa dxenné'judio ca'lu xezre Jerusalén
xuluchéaj cani benne' xrane bazxu dxu'a le'e niga,
na' xuludée'le' lu na' benne' zitu' ca'.

12 Gate bentu' netu', ne benne' Cesarea da niga,
na' guta' xuentu' Pablo quebe chéaje’ Jerusalén.
13 Pablo bechebe"

—¢Bizr chee na' dxebézrele, ne dxuzuale neda’
xel-la' dxewi'ine lazre'? Ba zuaqueza', quega tuze
xuluchéaje’' neda’, san la gazqueze zua' chee gatia'
lu xezre Jerusalén ne chee Xranadxu Jesus.

14 Gate guque bé'entu’ quebe séquentu'
guzagantu' Pablo, na' québedxa bi guzrentu' le',
dxennantu':

—Gaca ca dxaca lazre' Xranadxu.

15 Gudé na' bseni'antu' cheentu', na' guxiajntu'
Jerusalén. 16 Na' gusid'acale bal-la benne' netu’,
benne' Cesarea dxeléajle’'e chee Jesus, na' ladujla
benne' ca' zua tu benne' Chipre le' Mnason, zane'
iza ba zeaj dxéajle'e chee Jesus, na' lizre benne'
niga dxal-la' zrintu' suantu'.

Pablo zeajnné'e Jacobo

17 Gate bzrintu' Jerusalén, bi bichedxu ca' belezi'
Iu ne'e netu' dute xel-la' dxelebé. 18 Zra xula
Pablo guxiajlene’' netu' xeajnna'ntu' Jacobo, na' zaj
zrad'queze na' xugute benne' gula ca' dxeléajle'e chee
Jesus. 19Pablo bgape'le' diuzre, na' bzenne' benne'
ca' tu tu da ben Dios lu na' le' 1adujla benne' quebe
zaj naque' judio. 20 Gate belenne' ca', na' belte
l14'ane' Dios. Nadxa gulé'e Pablo:

—Chawe' naca na, bi bicha'dau'. Dxelé'equezenu'
zane gaxua benne' judio dxeléajle'e chee Jesus,

na' Xugute' dxelenné' dxun na ba xen chéajledxu
da bdxixruj bea Moisés. 21 Zaj zra' benne' ba
gulé'e benne' judio cani lue' dxusédenu' xugute
benne' judio zaj zre'e zitu' québedxa xelune' ca
da gunnd be'e Moisés, ne quebe xelechugue' late’
béla'dau’ chee bel-la' dxen chee bidu biu chee’
ca', ne quebe chjacalene' ca naca da zéajledxu
dxi'u dxundxu. 22 ;Ajala dxal-la' gundxu? Benne'
judio cani welezrague' gate xelenne' ba blau.
23 Chawedxa gunu' da cani: Zaj zra' tapa benne'
lawela dxi'u dxal-la" xelune' tu da zaj nachebe
lazre' lau Dios. 24 Guché benne' cani chja'acalene'
lue', ne bca'ana chawe' cuinu' lau Dios nen benne'
cani, na' gudizruj ca naca da dxal-la' xelizruje'
benne' guchibe' xicha xichaj benne' cani. Ca'an
gaca, Xugute benne' xeleque bé'ene' quebe naca
da li ca da gulenné' chiu', san la gazqueze lue'
dxunu' Xugute ca da dxennd da nadxixruj bea na.
25 Ca naca chee benne' ca' quebe zaj naque' judio,
ba bzuajntu' chee' quebe dxun na ba xen xelune'
da cani, san tuze dxal-la' xulusane' da naca chee
bedau' xiaj xaga ca', ne quebe xelawe' dxen chee
be xixre' ca', ne quebe xelawe' bela' chee be xixre',
be quebe bdxuaj dxen, ne quebe xelune' dul-la
chee da dxucd'ana sban bénneache.

Dxelele' Pablo lu xudau'

26 Nadxa Pablo guché'e tapa benne' ca', na' zra
xula bca'ana chawe' cuine'lau Dios nen benne' ca',
na' belexi'e lu xudau' chee buluzenne' bxruze ca'
gate xexuzre zra ca' chee da dxulucd'ana chawe'
cuine' lau Dios, gate na' tu tue' dxal-la' xelegu'e
guna'.

27 Gate ba zua xuzre da gazre zra, na' bal-la
judio ca', benne' za'aca Xezre ca' zaj nababa Asia,
belelé'ene' Pablo lu xudau' na', na' buluchague'
ca naca benne' ca' zaj zre'e na', na' gulebia che'e
Pablo. 28 Dxelenné' zizraj:

—Benne' Israel, le gacale netu'. Benne' niga
dxedé' gateteze dxusédene' xugute bénneache xu-
luzue' chald'ala xezr la xu cheedxu, ne da bdxixruj
be'e Moisés, ne xudau' nigd, ne ba guzre'e lu xu-
dau' niga bal-la benne' griego. Dxuca'ana ditaje’
lataj 1a'azxa niga.

29 Cani gulenné' lawe' da ba belelé'ene' Pablo lu
xezre na' nen Tréfimo, tu benne' xezre Efeso, na'
dxeléquene' guli'u Pablo le' lu xudau'.

30 Canaca benne' zaj zre'e Xxezre na' beledxé'ena
zrague', ne zd'aca chéglie'. Nadxa gulel-le' Pablo,
ne gulezrube xue' le' chale'aj xudau' na', na' bu-
lusézxuje' dxa xu'u chee na. 31 Ba zuate xelutie'
Pablo gate benne' Roma dxennd be'e lu wedil-la
benne' ba dxeledxé'ena zraga ca naca benne' zaj
zre'e xezre Jerusalén. 32 Nadxa benne' nigd bch-
ague' benne' dxjaque' wedil-la nen benne' dxenna
bé'ene' le', na' xjaca chéglie' naga zaj nazraga
benne' zan ca'. Gate benne' ca' belelé'ene’ benne'
na'dxennad be'e luwedil-la, na' bulusane' québedxa
buluzdlaje' Pablo. 33 Nadxa gubiga' benne' na'
dxennd be'e lu wedil-la, na' gudel-le' Pablo, ne
gunnd bé'ene' xuluchéaje' le' chupa du xia. Gudé
na' bchebe' benne' ca' nua' benne' niga, ne bi ba
bene'. 34 Benne' ca' gulebezre xe'e da zan da gu-
lenné'. Ca'an guca benne' dxenna be'e lu wedil-la
quebe bi guxéajni'ine' lawe' da dxelunle'e schaga'.
Nadxa gunnd bé'ene' xeleché'e Pablo xu'u naga



Los Hechos 21:35 XC Los Hechos 22:2

zaj zra' benne' dxjaque' wedil-la, benne' zan ca'.
35 Gate belezrine' dxa xu'u naga zaj zra' benne'
dxjaque' wedil-la, na' benne' dxjaque' wedil-la
belextu'e Pablo lu na'ze' lawe' da dxeludele'e benne'
zan ca' Pablo, 36 na' xugute' zd'aque' cuzre na' dxe-
lenné' zizraj:

—Gate bénnea'.

Pablo dxexechebe' lau benne' zan ca’

37 Gate dxelegu'e Pablo lu xu'u naga zaj zra'
benne' dxjaque' wedil-la, le' guzre' benne' na'
dxennd bé'ene' le":

—¢Waca binnia'?

Na' bchebe bénnea' le':

—c¢Waca nneu' dizra' griego? 38 ;Quebe nacu'
lue' benne' Egipto na' ba zeaj tu chupa iza btupe'
benne' ca' guleddbague' xu'u lawe', na' guché'e
tapa gaxua benne' dxelutie' benne’, xeajzré'e le'
le'e xixre'lawe' lataj?

39 Nadxa Pablo guzre' benne' na':

—Neda' naca' benne' judio, ne nababa' tu xezre
blau chee ga nababa Cilicia. Ben culuén gunu'
neda'lataj guchdlajlena’ benne' zan cani.

40 Benne' na' be'e le' lataj, na' Pablo guzé'lachila
chee xu'u na', na' guchisa ne'e chee xelezua zri
benne' zan ca'. Gate gudxé' zri, na' bchalajlene' le'
dizra' hebreo, dxenné'":

22
1—TLe'e, benne' gula, ne le'e, bi bicha', le xen ca
da xapa'le'e da dxexecheba' cheele.
2 Gate belenne' dxuchdlajle Pablo le' dizra' he-
breo, na' gulezuadxe' zrize, na' Pablo guzre'le":

3 —Neda' naca’ judio. Gulaja' xezre Tarso naga
nababa Cilicia, na' bgula' Jerusalén niga, na'
Gamaliel bsédene' neda’' cateze naca da nadxixruj
bea na chee xra xrtaudxu ca'. Tu dxue lazrezqueza'
dxuna' da naca chee Dios cateze dxunle le'e na'a.
4 Nédxute guddu zi' xuzra' benne' ca' dxeléajle'e
cheeJesus, nebétequeza' bal-le', ne guche'abenne’
biu, ne nu'ula chee, na'bzra'ale'lizre xia. > Bxruze
blau, ne xugute benne' gula sina waca xelex-
echébequeze' belunne' neda' xiche chee bi'a na
lau bi bichedxu judio ca' zaj zre'e xezre Damasco.
Guxd'a na' xeajxedilja' naga zaj zra' benne' ca' dx-
eléajle'e chee Jesus chee che